
2024 гъэ, гъатхэпэм (мартым) и 28, махуэку

Республикэм и Iэтащхьэ Темрезов Рэшид Москва об-
ластым къыщыхъуа щIэпхъаджагъэ хьэлъэхэм я щхьэу-
сыгъуэкIэ, оперативнэ зэIущIэ иригъэкIуэкIащ. 

Абы хэтащ УФСБ-м, МВД-м, Росгвардием, къинэмы-
щIа къару, хабзэхъумэ къулыкъухэм я унафэщIхэр.

Нэхъыщхьэу зытепсэлъыхьар жылагъуэ шынагъуэн-
шагъэр, социальнэ мыхьэнэ зиIэ IуэхущIапIэхэр, сату-
щIапIэхэр, бэзэрхэр хъумэным хуэгъэзауэ къызэрагъэ-
пэщ лэжьыгъэхэр щIэгъэхуэбжьэнращ. Абдежми хэгъуэ-
гум и лIыщхьэм щыжиIащ щэнхабзэ мыхьэнэ зиIэ гу-
фIэгъуэ дауэдапщэхэр мы махуэхэм зэрырамыгъэкIуэ-
кIынур.

«ПщIэ зыхуэсщI си хэкуэгъухэ! Ди хэгъуэгум псори 
тыншщ икIи нэIэм щIэтщ. Си фIэщ мэхъу апхуэдэ щIэ-
пхъаджагъэ зыгъэхъахэм яхуэфащэ хьэкъ зэрырагъэгъуэ-
тынур», — щитхащ Темрезов Рэшид социальнэ зэпы-
щIэныгъэхэм.

***

Республикэм и лIыщхьэр яхуэщыгъуащ Москва об-
ластым, «Крокус Сити» концерт гъэлъэгъуапIэм къы-
щыхъуа хьэкIэкхъуэкIагъэм хэкIуэдахэм я унагъуэхэм, 
фэбжь хэзыхахэм я узыншагъэр щIэх зэтеувэжыну зэ-
рыгугъэр къыхигъэщащ.

«ЩIэпхъаджагъэ хьэлъэм цIыху щэ бжыгъэ хэкIуэдащ. 
Нэхъыбэжым фэбжь хьэлъэхэр хахащ... Къэрэшей-Черкесыр 
гукIи псэкIи ядощыгъуэ зи Iыхьлы зыфIэкIуэдахэм. Я гуауэр 
ядыдогуэш къыдалъхуа зыфIэкIуэда унагъуэхэм. Фэбжь 
зылъэIэсахэр щIэх лъэ теувэжыну дащогугъ», — щи-  
тхащ хэгъуэгум и лIыщхьэм социальнэ зэпыщIэныгъэхэм.

Фэеплъ щIыпIэ

Подмосковьем къыщыхъуа гуауэ иныр Къэрэшей-
Черкесым щыпсэухэм зэрызыхащIэр, хэкIуэдахэм зэра-
дэщыгъуэр къагъэлъагъуэу, республикэ къалащхьэм и 
алеем фэеплъ щIыпIэ щаузэдащ.

Урысей къэрал псом щыгъуэ махуэ яхуэхъуа гъатхэ-
пэм (мартым) и 24-м Къэрэшей-Черкесым и Iэтащхьэ 
Темрезов Рэшид, УФ-м и Федеральнэ ЗэIущIэм  ФедерацэмкIэ 
и Советым и сенатор Салпагаров Ахъмэт, республикэм и 
Правительствэм и тхьэмадэ Аргун Мурат, КъЧР-м и Iэта-
щхьэмрэ и Правительствэмрэ я Администрацэм и уна-
фэщI Уэз Мурат сымэ «Крокус Сити Холл»-м къыщыхъуа 

КАЗАКОВ Валерий, нэ-
гъуейхэм я ФНКА-м и Ищхьэ 
Советым и тхьэмадэ:

Лъэпкъ куэду зэхэт ди 
къэралыр щытыкIэ хьэлъэм 
итщ. Абы къытегуплIащ 
икIи сыт хуэдэ къарури къа-
гъэсэбэп ди къэралыр хэ-
зутэну хущIэкъу фыгъуэ-
нэдхэмрэ бийхэмрэ. Террор 
Iэмалыр къагъэсэбэпу, ди 
цIыхухэр ягъэшынэну, ахэр 
зэщахъуэну пылъщ. 1948 
гъэм, США-м и тIасхъэщIэх-
хэм я шеф Даллес Ален жи-
Iат урысхэм къарукIэ уате-
кIуэнукъым, Урысейм и хъу-
гъуэфIыгъуэхэр, и беягъыр 
къэбубыдын папщIэ, СССР-м 
и лъэпкъхэр, дин зэхуэмы-
дэхэр зезыхьэхэр зэщып-
хъуэн, ахэр бий зэхуэпщIын 
хуейуэ. ЩIалэгъуалэр нэ-
хъыжьхэм къаIэщIэгъэхун, 
афиянымрэ аркъэмрэ пы-
щIауэ гъэпсын, тхакIуэ, щэн-
хабзэмрэ гъуазджэмрэ я лэ-
жьакIуэ мыхьэнэншэхэм за-
щIэгъэкъуэн, мыдрейхэр зэ-
хэзехуэн щIын хуейуэ. 

Нобэ сыт тлъагъур? Тер-
роризмэм пэщIэтын къыхуе-
джэныгъэм щIэту, США-мрэ 
абы къыгуэт НАТО-м хэт-
хэмрэ хабзэншагъэ фIэкI 
къагъэхъукъым, жэуаплы-
гъи яхькъым. Къалэ, къэ-
рал псо ягъэкIуэд, мамыру 
псэухэр мелуанкIэ зэтрау-
кIэ. Иджы ди къэралыр 
цIыкIу-цIыкIуу зэгуаудын я 
мурадщ. Москва областым, 

гуауэм хэкIуэдахэм я цIэкIэ яухуа фэеплъ щIыпIэм удз 
гъэгъахэр щагъэтIылъащ. 

«Ноби, дыгъуасэ хуэдэу, цIыхухэр мы фэеплъ IэрыщIым 
къокIуалIэ унагъуэкIэрэ, гупкIэрэ, сабийхэри нэхъыжьхэри 
ящIыгъуу. Удз гъэгъахэр, сабий хьэпшып цIыкIухэр ща-
гъэтIылъ. Щхьэм пхуимыгъэтIасэ щIэпхъаджагъэ дыджым 
аращ узэрыпэувыфынур — зэкъуэтыныгъэкIэщ», — къы-
хигъэщащ Темрезов Рэшид.

Зыхуэгъэзэныгъэ

«Нобэ — гъатхэпэм (мартым) и 24-м, Урысей псом и 
щыгъуэ махуэщ. Ар яхуэгъэзащ «Крокус Сити Холл»-м 
къыщыхъуам хэкIуэдахэм. 

Щыгъуэ махуэмкIэ унафэр къэзыхьар, ар ди къэра-
лым щыпсэухэм защыхуигъазэм зыгъэбелджылар, Уры-

сейм и Президент Путин Владимирщ.
«ПсалъэкIэ къытхуэIуатэкъым къэхъуар гущIыхьэ ин 

зэрытщыхъуар, къыдалъхуа зыфIэкIуэдахэм дазэрыхуэ-
щыгъуэр…

Урысей щэджащэр — зы унагъуэшхуэу, зэкъуэтыныгъэр 
къызэбэкIыу дызэхэткIэрэ, къэхъуа щIэпхъаджагъэр — 
ди зэхуэдэ гуауэщ, урысей цIыхубэр зыгъэгумэщIщ. Къэрэ-
шей-Черкесым цIыхуу щыпсэур мэщыгъуэ, гуауэр дагуэш 
зи Iыхьлы зыфIэкIуэдахэм.

Урысейм и Президентым и Зыхуэгъэзэныгъэм къыхи-
гъэщащ гупсысэ куу — ди къэралыр, абы щыпсэухэм яку 
дэлъ зэкъуэтыныгъэр зыми зэрызэкъуимыудыфынур. Къы-
тепсэлъыхьащ лъэпкъ зэныбжьэгъугъэм и къарум, лIы-
гъэм.

Мы махуэ хьэлъэ дыдэхэм иджыри зэ нэIурыт тща-
щIащ дызэрызэкъуэтыр, ди къэралым, ди Президентым 

дызэрыщIыгъур, дэтхэнэ щIэпхъаджагъэми зэгъусэу дызэ-
рыпэрыувэфынур, сыт хуэдэ лъэпощхьэпори къызэрызэд-
нэкIыфынур.

ХэкIуэдахэм фэеплъ нэху. УIэгъэ зытелъхэр щIэх-щIэ-
хыу лъэ теувэжыну дащогугъ», — щитхащ социальнэ зэ-
пыщIэныгъэхэм Темрезов Рэшид.

«Кърухэр…» фэеплъ акцэм 

Къэрэшей-Черкес Республикэр хыхьащ «Журавли» 
Урысейпсо фэеплъ акцэм. Урысей псом щыгъуэ махуэу щы-
щыта гъатхэпэм (мартым) и 24-м пщыхьэщхьэм сыхьэ-
тыр 19:55-м «Крокус Сити Холл» IуэхущIапIэм къытри-
дзащ «Кърухэр» видеотеплъэгъуэр. «Бзу хужьхэм зы-
къаIэтт, IуэхущIапIэм и лъабжьэм щегъэжьауи, уэгум 
щикIуэдэжт…» 

Апхуэдэу, Москва къалэм дэсхэр яхуэщыгъуащ терак-
тым хэкIуэдахэм. Акцэм фIэщыгъэцIэ хуэхъуащ гуауэ 
иныр къыздэхъуа концерт пэшым зи цIэр зэрихьэ, 
СССР-м и цIыхубэ артист Магомаев Муслъим игъэза-
щIэу «Кърухэр» («Журавли») уэрэдыр.

Мы фэеплъ Iуэхугъуэм ипкъ иту, ар зэрыдаIыгъыр 
къагъэлъагъуэу, социальнэ зэпыщIэныгъэхэм исхэм я 
аккаунтхэми, аватаркэхэми трагъэуващ къру лъэтэжхэм я 
теплъэр. Апхуэдащ ди республикэм щыпсэухэри. Социаль-
нэ зэпыщIэныгъэхэм: «ВКонтакте», «Одноклассники» «Те-
леграм» хуэдэхэм щаIэ напэкIуэцIхэм щIым зыкъыте-
зыIэтыкI кърухэм я теплъэхэр ирагъэуващ. КIэралъхьащ 
а бзухэм я теплъэхэр унэбжэхэм, бжыхьхэм, щхьэгъуб-
жэхэм, «#журавли, #мывместе» нэщэнэхэр щIыгъуу. Жы-
пIэнурамэ, хэти лъэкIыныгъэ иIащ мы фэеплъ Iуэху-
гъуэм хэтыну, и IэрыщIкIэ, тхылъымпIэм е нэгъуэщI пкъы-
гъуэхэм къыхищIыкIа къру цIыкIухэмкIэ гуауэр зэры-
зыхищIэр и щхьэкIэ къигъэлъэгъуэну.

ЩIалэгъуалэм и зэкъуэтыныгъэр

Къэрэшей-Черкес Республикэм и щIалэгъуалэр зэкъуэ-
ту ищхьэкIэ зи гугъу тщIа фэеплъ акцэм хыхьащ. Ап-
хуэдэу, КъЧР-м щIалэгъуалэ IуэхухэмкIэ и  Министерствэм 
и ныбжьыщIэ жыджэрыр, «Движение первых» хэгъуэгу 
къудамэр, «Моя карьера» АНО-р, жылагъуэ Iуэхузехьэхэр, 
медиалэжьакIуэхэр, блогерхэр къызэщIаубыдащ.

«Мы акцэмкIэ къэдгъэлъэгъуэну дызыхуейр, япэрауэ, зи 
Iыхьлы хэкIуэдахэм дазэрыдэщыгъуэращ, ди дэIэпыкъуэгъу 
хуэныкъуэхэм защIэдгъэкъуэну дызэрыхьэзырращ. 

Къэрэшей-Черкесым щыпсэухэр къыфкъуэтщ! Ар ди зэ-
хуэдэ гуауэщ... 

Нэхъри нэхъ быдэ, зэкъуэт дохъу. Урысейм зыри къы-
текIуэнукъым!»  — къыхигъэщащ «Движение первых» 
хэгъуэгу къудамэм и пашэ Кочкаровэ Алинэ.

Муслъымэну дунейм тетымкІэ лъапІэ-
ныгъэ, псапэ ин зыпылъ нэщІ мазэр йо-
кІуэкІ. НэщІ пІыгъыным къинэмыщІауэ, ар 
псапэ пщІэным, нэщІ зыІыгъар хэбгъэщхьэ-
жыным, зэгъусэу нэмэз пщІыным, тхьэ узэ-
делъэІуным я пІалъэ хэІэтыкІащ. 

А псори и купщІэу, хабзэфІ зэрыхъуам 
тету, гъатхэпэм и 20-м, Черкесск къалэм 
и мэрием и къызэгъэпэщыныгъэрэ и жэр-
дэмрэкІэ хэщхьэж, жумэ нэмэз екІуэкІащ. 

ЖыІэпхъэщи, илъэс къэси нэщІ мазэм 
мыпхуэдэ Іуэху угъурлы республикэм и 
къалащхьэми, къуажэхэми щокІуэкІ, ауэ 
иджырейр адрейхэм къащхьэкІыу щы-
тащ. АтІэ, республикэ соборнэ мэжджы-
тышхуэм япэу хэщхьэж пшыхьыр къы-
щызэрагъэпэщри щрагъэкІуэкІащ, Алы-
хьым и шыкуркІэ.  

Черкесск къалэм и Іимам Катчиев хьэжы 
Къазим пшыхьым къекІуэлІа псоми нэ-
мэз яригъэщІащ, дыуэ, тхьэлъэІу псалъэ 

Шынагъуэншагъэр щIэгъэхуэбжьэным

Терроризмэм пэщIэту

Ди зэхуэдэ гуауэщ
«Крокус Сити»-м къыщы-
хъуа, лажьэ зимыIэ цIыху-
хэр зыхэкIуэда къэхъукъа-
щIэм къегъэлъагъуэ къу-
хьэпIэ демократиер зыхуэ-
дэр. А шынэкъэрабгъэ на-
пэншэхэм ахъшэкIэ зэтрау-
кIэ лажьэ зимыIэ мамыр 
цIыхухэр. НэщI мазэм мус-
лъымэныр Алыхьым и па-
щхьэ щихьыну жэуапым къы-
хэкIыу, уеблэмэ хьэпIацIэ 
ипIытIын мэшынэ. Ди жа-
гъуэ зэрыхъущи, лъэпкъи, 
дини зимыIэ хьэкIэкхъуэкIэ-
хэм кIэпIейкIэ бжыгъэ щхьэ-
кIэ мамыр цIыхухэр зэтрау-
кIащ.           

Дэ нэхъри дызэкъуэувэу, 
ди къэралыгъуэм и шына-
гъуэншагъэр гъэбыдэным, 
дыхущIэкъун, абы и къэкIуэ-
нум хуэунэтIауэ къэрал уна-
фэщIым иригъэкIуэкI поли-
тикэр дэтIыгъын хуейщ.

сихэр, волонтерхэр, меди-
цинэ ищхьэ еджапIэхэм я 
студентхэр. Ахэр хьэзырт 
IуэхущIапIэм и кIуэцIым 
къыщIэнахэм, леягъэ къы-
зылъысахэм зыщIагъэкъуэ-
ну. КъыкIэлъыкIуэ махуэ-
хэм цIыхухэр куэду къызэ-
хуэсащ лъы ятыну. Абы-
хэми къагъэлъагъуэ ди лъэ-
пкъыр зэрызэкъуэтыр, зыр 
зым зыщIигъэкъуэну зэры-
хьэзырыр.

Террористхэр къыщIа-
гъэщынущ – нэщI мазэ-
шхуэм абыхэм зыми пумы-
лъытыфыну щIэпхъаджагъэ 
ягъэхъащ. Абыхэм цIыхур 
зэса щыIэкIэ-псэукIэр, гуп-
сысэкIэр зэтракъутащ. Хэ-
кIуэдахэм я Iыхьлыхэм да-
хуощыгъуэ.

Зыгъэхьэзырар 
ЕЗАУЭ Маринэщ

Дин

ФІыгъуэ зыпылъ Іуэху
лъапІэхэри зэдаІэтащ. Иужьым псори зэ-
дэтІысащ пщафІэ угъурлыхэм берычэту 
яузэда Іэнэхэм. 

ЖыІэпхъэщи, муслъымэн хабзэ дахэм 
тету, бзылъхугъэхэмрэ цІыхухъухэмрэ 
зэхэмыхьэу, Іэнэ щхьэхуэхэм пэрысащ. 
Къыхэгъэщыпхъэщи, нэмэз щІыпІэхэри 
апхуэдэу зэпэІэщІэщи, дэтхэнэми дин 
Іуэхухэр тыншу зэрехьэ. 

Псори зэхэту а пщыхьэщхьэм цІыху 
200-м нэс зэришэлІащ я нэщІ, хэщхьэж 
Іуэхухэр зэдыдахыныр я гъуазэу.  

Къалэм и динырылажьэ пашэм зэры-
жиІам хуэдэщи, жумэ нэмэзхэри, зэдыхэ-
щхьэж пшыхьхэри, сыт хуэдэрей ІуэхуфІу 
муслъымэнхэм зэдащІэри фІыгъуэ, псапэ, 
берычэт зыпылъщи, Тхьэм фІыр игъэба-
гъуэ, а махуэм ерыскъыуэ къаІэтам къы-
пищэ, жылагъуэр ерыскъыншэрэ Іиманын-
шэрэ имыщІкІэ!

ТУАРШЫ Ирэ

Москва областым щыIэ «Крокус Сити Холл» концерт гъэлъэгъуапIэм щIэпхъаджащIэхэм къагъэхъуа гуауэр 
зигу щIэмыхьа щыIэкъым. Апхуэдэ гущIэгъун-шагъэр, цIыхугъэншагъэр, щIэпхъаджагъэхэр пхуэгъэгъунукъым. Ди 
хэгъуэгум щыпсэу дэтхэнэри игуми и псэми къыбгъэдэкIыу хуогузавэ хэкIуэдахэм я Iыхьлыхэм, абыхэм я гуауэр 
дагуэш, я хэщIыныгъэр зыхащIэ. 

«Нобэ ди къэралыр аргуэру пэщIэтщ терроризмэм. ИкIи, ди къалэнщ ди къару псори етхьэлIэу террориз-
мэмрэ экстремизмэмрэ дебэныну, дызэкъуэту жылагъуэмрэ цIыхухэмрэ я шынагъуэншагъэр къызэдгъэпэщыну, ди 
лъэпкъым мамырыгъэ гъащIэмкIэ иIэ хуитыныгъэр тхъумэну. Шэч къытетхьэкъыми, дызэкъуэтмэ, сыт хуэдэ 
гугъуехьми дыпэлъэщыфынущ, къызэрытхуэдалъэ шынагъуэ псоми хуэфэщэн жэуап еттыфынущ», — жаIащ ди 
республикэм и къулыкъущIэхэм, жылагъуэ Iуэхузехьэхэм.

АСЛЪЭНХЭ Алий, КъЧР-м 
и ЦIыхубэ ЗэIущIэм (Пар-
ламентым) и депутат, рес-
публикэм и Адыгэ Хасэм 
и тхьэмадэ:

— Ди гум щIыхьащ «Кро-
кус Сити» концерт гъэлъэ-
гъуапIэм къыщыхъуа хьэкIэ-
кхъуэкIагъэр. Абы хэкIуэ-
дащ, фэбжь зэхуэмыдэхэр 
хахащ лажьэ зимыIэ цIыху-
хэм. Адыгэ Хасэм хэтхэм, си 
щхьэкIэ къыдбгъэдэкIыу да-
хуощыгъуэ хэкIуэдахэм я 
унагъуэхэмрэ я Iыхьлыхэм-
рэ. Фэбжь зэхуэмыдэхэр хэ-
зыхахэмрэ уIэгъэ хъуахэм-
рэ икIэщIыпIэкIэ я узынша-

гъэр зэфIэувэжыну! Си фIэщ 
мэхъу терактыр къызэзы-
гъэпэщахэри апхуэдэ щIэ-
пхъаджагъэр зылэжьахэри 
къызэрагъуэтынур икIи я 
хьэкъ зэрыIуагъэщIэнур.

ПСЭУНХЭ Аслъэн, КъЧР-м 
и Жылагъуэ палатэм и 
тхьэмадэм и къуэдзэ:

— Егъэлеяуэ гуауэшхуэщ 
къэхъуар. Террорист щIэ-

пхъаджагъэ гущIэгъуншэм 
IэщIэкIуэдащ цIыху мамыр-
хэр, абыхэм яхэтщ сабий-
хэри бзылъхугъэхэри. Уры-
сейм и дэтхэнэ  цIыхуми а 
гуауэр и щхьэкIэ зыхи-
щIащ. Мыпхуэдэ теуэны-
гъэхэм къагъэлъагъуэ тер-
роризмэм пэщIэтыныр зэи 
къэдгъэувыIэ зэрымыхъу-
нур. Ар зэрыдунейуэ ди зэ-
хуэдэ бийщ. 

КъэхъукъащIэ шынагъуэм 
хэкIуэдахэм я Iыхьлыхэм 
дахуогузавэ, фэбжь хэзыха-
хэм я узыншагъэр псын-
щIэу зэфIэувэжыным дыщо-
гугъ. Къэралым щыпсэухэм 
дадощыгъуэ. 

Си фIэщ мэхъу мы хьэ-
кIэкхъуэкIагъэр зыгъэхъа-
хэм яхуэфащэ жэуап зэра-
хьынур. Жэуаплыгъэ зы-
хьынур укIыгъэр зылэжьа-
хэм я закъуэкъым, атIэ 
ахэр абы хуэзунэтIахэри я 
хьэкъ IугъэщIэн хуейщ. 

ЩЕРБИНЭ Еленэ, КъЧР-м 
и Жылагъуэ палатэм соци-
альнэ политикэмкIэ, уна-
гъуэмрэ сабиигъуэмрэ хъу-
мэнымкIэ, ветеранхэм за-
щIэгъэкъуэнымкIэ и комис-
сэм и унафэщI: 

— «Крокус Сити»-м къы-
щыхъуа гуауэм, шынагъуэм, 
ипэ дакъикъэхэм цIыхухэр 
Iэнкун ищIащ. Мэрем пщы-
хьэщхьэм цIыхухэм загъэ-
псэхуну а IуэхущIапIэм къе-
кIуэлIат.ХьэкIэкхъуэкIагъэр 
къэхъуа нэужь, сыхьэт текIри, 
абдеж къыщызэхуэсащ так-

ЩIэпхъаджагъэ хьэлъэм хэкIуэдахэм...

Лъэпкъхэм я 
зэкъуэтыныгъэр ягъэщыпкъэу
Къэрэшей-Черкес Респу-

бликэм лъэпкъ Iуэхухэм-
кIэ, цIыхубэ коммуникацэ-
хэмрэ печатымрэкIэ Мини-
стерствэм, абы и пашэ Есе-
неев Мурат и къызэгъэпэ-
щыныгъэкIэ, Черкесск къа-
лэм и аллеем щагъэува Iэ-
рыщI фэеплъ щIыпIэм щы-
гъуэ дауэдапщэхэр щагъэ-
зэщIащ.

А Iуэхум хэтащ КъЧР-м 

и ЦIыхубэ ЗэIущIэм (Пар-
ламентым) и депутат, ДАХ-м 
и вице-президент, Къэрэ-
шей - Черкес Республикэ 
Адыгэ Хасэм и тхьэмадэ 
Аслъэнхэ Алий,  нэгъуейхэм 
я ФНКА-м и Ищхьэ Сове-
тым и унафэщI Казаков 
Валерий, къэзакъхэм я Ба-
талпашинскэ къудамэм и 
тхьэмадэ  Бородкин Вик-
тор, республикэм къыщы-

дэкI лъэпкъ газетхэм я ре-
дактор нэхъыщхьэхэр, ищ-
хьэкIэ зи гугъу тщIа Ми-
нистерствэм и лIыкIуэхэр.

Ахэр яхуэщыгъуащ «Кро-
кус Сити» гъэлъэгъуапIэм 
къыщыхъуа щIэпхъаджа-
гъэм хэкIуэдахэм. Удз гъэ-
гъахэр фэеплъ IэрыщIым 
тралъхьащ.

Ди корр.

Щыгъуэ хуэIухуэщIэхэр

Апхуэдэу, лъэпкъ проектым и къэухь-
хэм иту, республикэм и Эльбрус бдзапцIэ-
дзырхъ рудникымрэ Уарп бгы-обогатитель-
нэ комбинатымрэ я кIэрыхубжьэрыху хъу-
мапIэхэр здэщылъа щIыпIэхэр ягъэкъэ-
бзэжащ. Абы лъэкIыныгъэ къаритащ а 
щIыпIэхэм щыпсэу цIыху мин 42-м я псэу-
кIэмрэ я узыншагъэмрэ ирагъэфIэкIуэну, 
щIыгу гектар 61-р мэкъумэш IуэхухэмкIэ 
къагъэсэбэп хъууэ ягъэпсыжыну. Апхуэ-
дабзэу, лъэпкъ проектым и фIыгъэкIэ хэ-
гъуэгур проценти 100-кIэ къызэрагъэпэ-
щащ мэз мафIэсыр зэрагъэункIыфI тех-
никэкIэ.

Абы щIыгъуу, Къэрэшей-Черкесым и 
Iэтащхьэм федеральнэ министрыр щигъэ-
гъуэзащ Эшкакон, Инжыдж ЦIыкIу, Тебэр-
ды псыхэм я Iуфэхэр зэрыгъэбыда дамбэ-
хэр капитальнэу зэгъэзэхуэжыныр пIалъэр 
къэмысу зэрызэфIагъэкIам.

— Абы дэкIуэу дэ Преграднэ стани-
цэм и Iэгъуэблагъэм Уарп псы Iуфэхэр 
щыгъэбыдэнымкIэ лэжьыгъэхэр дыухащ. 
Мы псэуалъэщIэхэм псори зэхэту псыдзэ-
хэм щахъумэнущ Къэрэшей-Черкесым щы-

Черкесск къалэм дэт, зи 
№6 еджапIэм щекIуэкIа зэ-
IущIэм «Модернизация сис-
темы школьного образова-
ния в Карачаево-Черкесс-
кой Республике: итоги и 
пути совершенствования» 
программэр гъэзэщIа зэры-
хъум ехьэлIа упщIэхэр къы-
щаIэтащ.  

КъЧР-м егъэджэныгъэм-
рэ щIэныгъэмрэкIэ и ми-
нистр Кравченко Иннэ  ар 
иригъэкIуэкIащ. Зэпсэлъэны-
гъэм кърагъэблэгъащ КъЧР-м 
ухуэныгъэмрэ псэупIэ-ком-
мунальнэ хъызмэтымрэкIэ и 
Министерствэм и лIыкIуэ-
хэр, КъЧР-м и ЦIыхубэ Зэ-
IущIэм (Парламентым) и 
депутатхэр, муниципальнэ 
къэхъугъэхэм я админист-
рацэхэм егъэджэныгъэмкIэ 
и къудамэхэм, еджапIэхэм 
я унафэщIхэр, 2022-2025 
гъэхэм мы программэмкIэ 
зыдэлэжьэну IуэхущIапIэ-
хэмрэ къызэгъэпэщакIуэхэм-
рэ я унафэщIхэр.

Апхуэдэу, фыщыдогъэгъуазэ Беслъэней 
къуажэм къыдэкIа хъыбарыфIым, щэн-
хабзэмкIэ Унэм сабий театр студие къы-
зэрыщызэIуахам. А къуажэм щыщ цIыкIу-
хэр гъэсэным, ди анэдэлъхубзэм, хабзэхэм, 
гъуазджэм щIэпIыкIыным и гуащIэ ин 
хуегъэтIылъ Акъ Мухьэрбэч и цIэр зезы-
хьэ адыгэ къэрал драмэ театрым и акт-
рисэ пажэ, КъЧР-м щIыхь зиIэ и артисткэ 
ТУТ Тезадэ Хъалид и пхъум. 

— Тезадэ, сабийр гъэсэнымрэ зегъэ-
ужьынымрэкIэ Iуэху дапщэ умыубли, 
мащIэщ, ауэ дэтхэнэри сэбэп зыпылъщ. 
Уи театр студием щывлэжьым, сабий бжы-
гъэу некIуалIэм я гугъу къытхуэщI…

— ЕхъулIэныгъэшхуэ нобэ диIэуи, лэ-
жьыгъэшхуэ дгъэкIуэтауи дгъэIуну пасэщ, 
сыт щхьэкIэ жыпIэмэ, цIыкIухэм сазэры-
дэлажьэрэ мазищ нэхъ хъуакъым, тхьэма-
хуэм зэщ дерс зэрастыфыр. 

Сабий 15 къэдугъуеящ. Жагъуэ зэ-
рыхъущи, иджыкIэ си гупым яхэтщ щIыIэ 
къыхыхьэу сымаджэ хъуаи, бжэнтепкIэ 
къэзубыдаи, щхьэусыгъуэ зэхуэмыдэхэм 
къыхэкIкIэ еджэныр дэзыгъэхуи. Аращи, 
щIэныгъэр игъуэу зэразмытыфым куэд 
къыпонэ. 

Студиер зыхуэгъэзар театр гъуазджэ за-
къуэракъым, атIэ адыгэбзэр къабзэу къау-
псэлъу, макъзешэхэр тэрэзу ягъэIуу гъэ-
сэнми ятеухуащ. Беслъэнейхэмрэ къэбэр-
дейхэмрэ зэрыпсалъэ адыгэбзэр я IукIэ-
кIэ зыхэпщIэу зэщхьэщокIри, куэдым мы-
хьэнэ зрамыт, гулъытэ зыхуамыщI лъэ-
ныкъуэхэм дыпылъщ. 

«Си» — «сыт», «кI» — «щI» жыхуиIэ-
хэр, цIыкIуи ини зэса «молодец» псалъэм 
ипIэкIэ «афэрым», «здрасти» — «уи махуэ 
фIыуэ» псалъэхэр зэщхьэщагъэкIыфу, грам-
матикэ жыпхъэм тегъэщIа уэршэрхэр ира-
гъэкIуэкIыфу догъасэ. Дэ ди къалэн нэ-
хъыщхьэщ беслъэнейдэс сабийхэр зэры-
адыгэм ирипагэу къэгъэтэджыныр. 

— ЩIэблэм театр студие къыхузэIу-
хыныр сытым къыхэкIа, Тезадэ? Беслъэ-
ней закъуэра апхуэдэ лэжьыгъэ здэбгъэ-
кIуатэр, хьэмэрэ нэгъуэщI щIыпIэхэми 
уанэсыфа? 

— Студие къызэIухыным си саулыкъу 
хэлъу жысIэфынукъым. Ар зи фIыщIэр Бес-
лъэней дэт щэнхабзэмкIэ Унэм и унафэщI 
Уэхъутэ Iэминатрэ сэ сызыщылажьэ теат-
рым и пашэ КIуштэ Динэрэщ. Мы Iуэхум 
фIыуэ сызэрыхэщIыхьар къагурыIуэти, 
цIыкIухэм садэлэжьэну къызэлъэIуащ. Ар-
щхьэкIэ, си ныбжьыр зынэсам елъытауэ, 
къуажэм сэр-сэрурэ сыкIуэу сылэжьэфы-
нутэкъыми, Тхьэр арэзы къахухъу, гугъу 
срамыгъэхьу, сашэ-сыкъашэж.  

— Бгъасэ цIыкIухэм сыт я ныбжь? 
Беслъэнейдэсхэр дауэрэ пыкъуэкIа я 
бынхэм ядебгъэкIуэкI лэжьыгъэм?  

— Сабийхэр я ныбжькIэ илъэси 4-15-м 
къреубыдэ. Хэти къызэрыгурыIуэщи, псо-
ми зэхуэдэу бзэри хабзэри пхухэлъхьэну-
къым, щхьэж хэхауэ удэлэжьэнуи гугъущ, 

КъЧР-м и Минтуризмэмрэ Ассоциациемрэ, глэмпинг-
хэр я дэІэпыкъуэгъуу, зэдэлэжьэныгъэ зэгурыІуэныгъэм 
Іэпэ щІадзащ. 

Туризмэм, хьэщІагъэм теухуа MITT-2024 Дунейпсо 
гъэлъэгъуэныгъэм и къэхъукъащІэ хэІэтыкІа хъуащ 
лъэныкъуищым я зэдэлэжьэныгъэм теухуа зэгурыІуэны-
гъэм Іэпэ зэрыщІадзар. 

«ЗэгурыІуэныгъэм и фІыщІэкІэ, КъЧР-м туристу къи-
хьэм и бжыгъэм хэхъуэнущ, турист кІуапІэ-зекІуапІэхэр 
нэхъри цІэрыІуэ хъунущ. ЩІыуэпс туризмэм зиужькІэ-
рэ, глэмпингхэр нэхъри щІэупщІэ зиІэ туризм лІэужьы-
гъуэ мэхъу», — жиІащ КъЧР-м туризмэмрэ курортхэм-
рэкІэ и министр Текеев Расул.

ЖыІэпхъэщи, зи гугъу тщІы Дунейпсо гъэлъэгъуэ-
ныгъэм хэтащ Урысейм и хэгъуэгу 58-м, нэгъуэщІ къэ-
рал 29-м къабгъэдэкІа нэрыбгэ 790-рэ. Ди корр.

 «Зыуэ щыт Урысей» партым и генеральнэ 
Советым и секретарь Турчак Андрей яIущIащ 
бэдаущ организацэм иригъэкIуэкIыну предва-
рительнэ Iэ Iэтым хыхьэну зытраубыдэ канди-
датхэм. Мыбдеж щыIа зэпсэлъэныгъэм хэтащ 
СВО-м и доброволецхэр, уIэгъэ нэужьым зи 
узыншагъэр зэфIэзыгъэувэж къулыкъущIэхэр, 
пIалъэкIэ къаутIыпщыжа зауэлIхэр, СВО-м и 

2022 гъэ лъандэрэ Къэ-
рэшей-Черкесым еджапIэхэр 
капитальнэу зэгъэзэхуэжы-
нымкIэ программэр мэла-
жьэ. Мы зэманым еджапIэ 
куэдым зэгъэзэхуэжыны-
гъэ лэжьыгъэхэр щIэгъэ-

хуэбжьауэ щрагъэкIуэкI.
«Модернизация системы 

школьного образования в 
Карачаево-Черкесской Рес-
публике» хэгъуэгу проек-
тым егъэджэныгъэ Iуэху-
щIапIэ 42-рэ хыхьащ. Абы 

щыщу 40-р къуажэ еджа-
пIэщ. 2025 гъэм и кIэм нэ-
гъунэ ди республикэм еджа-
пIэ 60-м ухуэныгъэ-зэгъэ-
зэхуэжыныгъэ лэжьыгъэ-
хэр щрагъэкIуэкIынущ.

Кравченко Иннэ жиIащ 
ухуэныгъэ-зэгъэзэхуэжыны-
гъэ программэр 2030 гъэ нэ-
гъунэ зэрылэжьэнур. ИкIи, 
зи еджапIэ абы хэхуэну 
хуей муниципальнэ къэхъу-
гъэхэм я администрацэхэм 
егъэджэныгъэмкIэ я къуда-
мэхэм, еджапIэхэм я уна-
фэщIхэм захуигъэзащ жы-
пхъэ къэгъэлъэгъуам тету 
лъэIу тхылъхэр ягъэхьэ-
зырыну. Мы гъэм абы мэ-
лыжьыхьым и 1-м нэгъунэ 
хыхьэфынущ.   

— ЕджапIэ куэд зэгъэ-
зэхуэжын хуейуэ къытпэ-
щылъщ. Программэм ипкъ 
иту, апхуэдэ лэжьыгъэ здра-
гъэкIуэкIыну еджапIэхэм я 
теплъэри, я кIуэцIыр къы-
зэгъэпэщауэ зэрыщытыну-
ри, ар щIамыдзэ щIыкIэ 
вгъэбелджылын хуейщ. Абы 
унафэщIхэри, егъэджакIуэ-
хэри, адэ-анэхэри фелэжьы-
пхъэщ.  ИужькIэ, зэхъуэкIы-
жыгъуей хъунущ. Нэхъы-

бэу мы Iуэхум адэ-анэхэр 
къыхэфшэ, — жиIащ ми-
нистрым. 

ЗэIущIэм щытепсэлъы-
хьащ программэм хэту ухуэ-
ныгъэ здыщIамыдза еджа-
пIэхэм зэрызыхуагъэхьэзы-
рынуми, подрядчикхэм зэ-
радэлэжьапхъэми. Зэрагъэ-
зэхуэжа еджапIэхэм я уна-
фэщIхэр адрейхэм ядэгуэ-
шащ гу зылъытапхъэ Iуэху-
гъуэхэмкIэ, езыхэм яIэщIэ-
кIа ныкъусаныгъэхэми гу 
лърагъэтащ.

Къагъэува пIалъэм еджа-
пIэхэр зэгъэзэхуэжыныр, ахэр 
фIагъ хэлъу къызэгъэпэщы-
ныр куэдкIэ ялъытащ под-
рядчикхэм. Ахэр зэпеуэ щы-
тыкIэм тету къызэрыхахыр 
жиIащ Кравченко Иннэ.

А махуэм программэр 
гъэзэщIэным хэт подрядчик, 
поставщик, еджапIэхэм я 
унафэщI нэхъыфIхэм КъЧР-м 
егъэджэныгъэмрэ щIэны-
гъэмрэкIэ и Министерст-
вэмрэ «Зыуэ щыт Урысей» 
хэгъуэгу партымрэ къаб-
гъэдэкIыу фIыщIэ тхылъ-
хэр иратащ.

БОРЭНЫКЪУЭ Мадинэ

ветеранхэр. Ахэр къикIащ Ищхъэрэ Осетие-
Алание, Тыва, Тэтэрстан, Бурятие, Къэрэшей-
Черкес республикэхэм, Пензэ, Томск, Саратов, 
Челябинск областхэм, Алтай крайм.

Ди республикэм къыбгъэдэкIыу зэIущIэм 
хэтащ Усть-Жэгуэтэ къалэм щыщ Мутчаев Да-
хир. Къэрэшей-Черкесым щыщ щIалэм уIэгъэ 
нэужьым и узыншагъэр зэфIегъэувэж. Ипэ ма-

хуэхэм щегъэжьауэ СВО-м хэтащ, лIыгъэ зэры-
зэрихьам къыпэкIуэу къыхуагъэфэщащ «За 
отвагу», Сувороврэ Жуковрэ я медалхэр.

— Президентым и Зыхуэгъэзэныгъэм тэ-
рэз дыдэу щхьэхуэу къыхигъэщащ СВО-м хэта 
ди лIыхъужьхэр, фашизмым драгъэкIуэкI бэ-
нэныгъэм зи къарумрэ узыншагъэмрэ ди Хэ-
кур хъумэным хуэзыгъэтIылъхэр. Абы къалэ-
ну къигъэуващ а щIалэхэр нэхъ жыджэру поли-
тикэ Iуэхухэм, къэралым унафэ хуэщIыным ха-
шэну. «Зыуэ щыт Урысей» партыр абы пылъщ 
СВО-м и япэ махуэхэм щегъэжьауэ, — жиIащ 
Турчак Андрей.

Абы и унафэм щIэту нэхъ иужьыIуэкIэ 
екIуэкIащ генеральнэ Советым и Президиумым 
и зэIущIэ. Абдежым къыщапщытэжащ Урысей 
Федерацэм и Президентым и хэхыныгъэхэм 
партым хэт цIыху жыджэрхэр зэрыхэтам къы-
пэкIуахэр. Псалъэм и жыIэгъуэкIэ, Турчак 
Андрей фIыкIэ къыхигъэщащ «ЦIыхубэ фрон-
тым» щIыгъуу Путин Владимир и хэхыныгъэ 
кампанэр къызэгъэпэщыным хэта хьэрычэ-
тыщIэхэм я лэжьыгъэр.

Зэпсэлъэныгъэр зытеухуа нэгъуэщI зы Iуэху 
хъуащ «Зыуэ щыт Урысей» партым иригъэ-
кIуэкI предварительнэ Iэ Iэтыр. Ар хуэунэтIащ 
фокIадэм щыIэну хэгъуэгу хэхыныгъэхэм хэ-
тыну кандидатхэр гъэхьэзырыным. Предвари-
тельнэ Iэ Iэтыр зэхэтынущ гъатхэпэм и 21-м 
щегъэжьауэ. ИкIи ар накъыгъэм и 26-м иухы-
нущ электроннэ Iэ IэтынымкIэ.

Ди корр.

«Урысейм и гъэсакIуэ нэхъыфI» Урысейпсо 
зэпеуэм и хэгъуэгу Iыхьэр къыщапщытэжащ 
сабийхэмрэ щIалэгъуалэмрэ ябгъэдэлъ зэчиймрэ 
лъэкIыныгъэу яIэмрэ сэтей къэщIынымкIэ, абы-
хэм ядэIэпыкъунымрэ зайгъэужьынымрэкIэ Чер-
кесск къалэм дэт «Спутник» Купсэм. Зэпеуэр 
щэкIуэгъуэ мазэм ирагъэжьащ, ар Iыхьищу 
гуэшауэ щытащ. 

Япэ Iыхьэр муниципальнэ районхэм, къалэ-
хэм щекIуэкIащ. Япэ увыпIэр къэзыхьахэм дерс 
зэIухахэр драгъэкIуэкIащ. КIэлъыплъакIуэхэм 
зрагъэлъэгъуащ гъэсакIуэр сабийхэм зэрадэла-
жьэр, дерсым и купщIэр, абы къигъэсэбэп Iэмал-
хэр, сабийхэмрэ гъэсакIуэмрэ я зэпсэлъэкIэр, 
нэгъуэщI щытыкIэхэри.  

А махуэм екIуэкIа, зэпеуэм и ещанэ Iыхьэм 
хэтащ районхэмрэ къалэхэмрэ къабгъэдэкIа, 
сабий IыгъыпIэхэм я лэжьакIуэ зэчиифIэ 12. 

Зэпеуэм и кIэухыу, гъэсакIуэхэм егъэджэны-
гъэм хуаIэ бгъэдыхьэкIэр, я гупсысэ нэхъыщхьэр, 
ябгъэдэлъ щIэныгъэмкIэ адрейхэм зэрадэгуэ-
шэфыр къагъэлъэгъуэн хуейт.

ГъэсакIуэхэми, абыхэм я лэжьэгъухэми фIэ-
хъус псалъэкIэ захуигъэзащ жюрим и нэхъыщхьэ, 
КъЧР-м егъэджэныгъэмрэ щIэныгъэмрэкIэ и 
министр Кравченко Иннэ.

— Нобэ къытпэщылъщ Урысейм ди хэгъуэ-
гур къыщызыгъэлъэгъуэну гъэсакIуэ нэхъы-
фIыр къыхэтхыну. ЖысIэну сыхуейщ, утыку 
къихьа гъэсакIуэхэм  текIуэныгъэ къызэрахьа-
гъэххэр. ИкIи, абыхэм я лэжьыгъэм зэрыбгъэ-
дыхьэр ди хэгъуэгум нэхъ цIыкIухэм яхьэлIауэ 
гъэсэныгъэ-егъэджэныгъэ Iэмалым зыщегъэ-
ужьынымкIэ хэлъхьэныгъэшхуэу зэрыщытыр 
жыIэпхъэщ. Дэтхэнэми фхуэфащэщ Урысей 
псом ди хэгъуэгур къыщывгъэлъэгъуэну…

ГъэсакIуэхэм, сабий IыгъыпIэм и лэжьакIуэ-
хэм адэ-анэхэм дзыхь къыфхуащI нэхъ лъапIэ 

дыдэу, уасэншэу яIэр — я сабийхэр! ФыгуфIэу, 
гулъытэ фхэлъу, фысакъыу а цIыкIухэм фи 
щIэныгъэкIэ фадогуашэ, гъащIэм хувогъасэ. Зэ-
рыфщIэщи, щысабийм хомылъхьа гъэсэныгъэр 
балигъыпIэм иува нэужь пхузыхегъэлъхьэжы-
нукъым. Абы папщIэ фэ куэд къывэлъытащ. Фи 
лэжьыгъэм псэемыблэжу фызэрыпэрытым, са-
бийм хувиIэ гулъытэмрэ фIылъагъуныгъэмрэ, 
фи IэщIагъэм фызэрыхуэпэжым папщIэ фIыщIэ 
ин фхузощI, си лэжьэгъухэ! Сывохъуэхъу, фи 
щхьэкIи, фи лэжьыгъэкIи нэхъри фефIэкIуэну! —  
жиIащ Кравченко Иннэ.

ГъэсакIуэхэм утыку кърахьащ я лэжьыгъэр 
къызэрызэрагъэпэщ Iуэхугъуэхэр, къагъэсэбэп 
Iэмэпсымэхэр. Зыщылажьэ пэшыр къызэрызэ-
гъэпэщамрэ ар лэжьыгъэм сэбэп зэрыхуэхъум-
рэ  къытепсэлъыхьахэщ, видео-презентацэкIэ 
щIагъэбыдэжурэ. 

Зэпеуэм и кIэм, жюрир зэчэнджэщыжри, 
нэхъыфIхэр ягъэбелджылащ. Апхуэдэу, япэ увы-
пIэр хуагъэфэщащ Къэрэшей районым хыхьэ 
Коста-Хетагуровэ къуажэм дэт «Теремок» са-
бий IыгъыпIэм и гъэсакIуэ Гагкаевэ Еленэ.
ЕтIуанэ увыпIэр - Черкесск къалэм дэт «Зо-
лушка» сабий IыгъыпIэм и гъэсакIуэ Кречетовэ 
Светланэ, ещанэр — Карачаевск къалэм дэт 
«Красная шапочка» сабий IыгъэпIэм и гъэса-
кIуэ Динаевэ Зухра сымэ хуагъэфэщащ. 

Абыхэм иратащ КъЧР-м и Iэтащхьэ Тем-
резов Рэшид игъэува фIыщIапщIэри.

Зэпеуэр къызэригъэпэщащ Урысей Федерацэм 
цIыхубэ егъэджэныгъэмрэ щIэныгъэмрэ хуэла-

жьэхэм я республикэ профсоюз комитетым. 
Къыхэгъэщыпхъэщ, мы гъэм япэрейуэ, коми-

тетым «Урысейм и гъэсакIуэ нэхъыфI» зэпеуэм 
«Профсоюзный выбор» номинацэр къызэрыхи-
гъыхьар. Ар дерсыр нэхъ гъэщIэгъуэн дыдэу 
езыгъэкIуэкIам хуагъэфащэ. А номинацэмкIэ 
текIуащ Зеленчук районым хыхьэ Къардэныдж 
станицэм дэт «Березка» сабий IыгъыпIэм и 
гъэсакIуэ Ашихнинэ Любовь.

Зэпеуэм хэта дэтхэнэми профсоюз зэгухьэ-
ныгъэм къыбгъэдэкIыу фIыщIэ тхылъхэмрэ ты-
гъэхэмрэ иратащ.

— ГъэсакIуэр — щIэныгъэшхуэ зыбгъэдэлъщ, 
шыIэныгъэ, щэбагъэ, жэуаплыгъэ ин зыхэлъщ. 
Фэращ, адэ-анэхэм яхуэдэу, сабийм и къэкIуэ-
ныр зыгъэпсыр, абы хэлъхьэныгъэ хуэзыщIыр. 
ЕгъэджэныгъэмкIэ профсоюзым фIыщIэ къы-
фхуещI вбгъэдэлъ IэкIуэлъакIуагъым, фи гуа-
щIэдэкI угъурлым, фи жыджэрагъым папщIэ. 
ТекIуэныгъэщIэхэр фиIэну! — яхъуэхъуащ Уры-
сей Федерацэм цIыхубэ егъэджэныгъэмрэ щIэ-
ныгъэмрэ хуэлажьэхэм я республикэ профсоюз 
комитетым и унафэщI Чотчаевэ Маринэ.

Мы зэпеуэр илъэс къэс ирагъэкIуэкI гъэса-
кIуэ IэщIагъэм и мыхьэнэр хагъэхъуэн, абы ди-
хьэх гъэсакIуэ зэчиифIэхэр къэлъыхъуэн, апхуэ-
дэхэм ядэIэпыкъун мурадкIэ.

Япэ увыпIэр къэзыхьа Гагкаевэ Еленэ Москва 
областым хыхьэ Красногорск къалэм щекIуэ-
кIыну зэпеуэм и иужьрей Iыхьэм ди республи-
кэм къыбгъэдэкIыу хэтынущ.  

АМИРОКЪУЭ Мадинэ

ЩIыуэпсыр хъумэным

ГъерэтыфIэу йолэжь
псэу цIыху мини 2,5-рэ, социальнэ мы-   
хьэнэ зиIэ унэхэр. Мы илъэс екIуэкIым 
пIалъэр къэмысу псы Iуфэхэр зэрыгъэ-
быда дамбэхэр капитальнэу щызэрагъэ-
зэхуэжынущ иджыри щIыпIитIым - Хъу-
мэрэ къуажэмрэ Предгорнэ жылагъуэмрэ 
я Iэгъуэблагъэм, — къыхигъэщащ Тем-
резов Рэшид. 

Абы къинэмыщIауэ, хэгъуэгум и уна-
фэщIым зэрыжиIамкIэ, Къэрэшей-Черке-
сым пIалъэр къэмысу щаухащ Архъыз псы-
хъуэр гъэкъэбзэныр. 

Мы зэманым зэлъыIуах Уллу-Хъурзыгу, 
Тебэрды псыхъуэхэр.

ЗэIущIэм и кIэм Къэрэшей-Черкесым 
и Iэтащхьэм Козлов Александррэ Мини-
стерствэм и лэжьакIуэхэмрэ фIыщIэ яхуи-
щIащ ди хэгъуэгум къызэрыдэIэпыкъум-
рэ гъерэтыфIэу къызэрыдэлажьэмрэ пап-
щIэ. Абы  Къэрэшей-Черкесым и Прави-
тельствэм лъэкIыныгъэ кърет дыкъэзыу-
хъуреихь дунеймрэ псы хэкIыпIэхэмрэ хъу-
мэнымкIэ лэжьыгъэ ехъулIэныгъэ хэлъу 
иригъэкIуэкIыну. 

ДЭБАГЪУЭ Хьэтызэ

Къэрэшей-Черкесым и Iэтащхьэ Темрезов Рэшид Москва къалэм лэжьыгъэ 
IуэхукIэ щыIущIащ Урысей Федерацэм щIыуэпс хъугъуэфIыгъуэхэмкIэ и ми-
нистр Козлов Александр. ЖриIащ «Экологие» лъэпкъ проектыр ди республи-
кэм зэрыщагъэзащIэм 2021-2024 гъэхэм къыпэкIуахэр.

Туризм

ЗэгурыІуэныгъэ

Социальнэ инфраструктурэ

Зэманым декIуу
Гъатхэпэм и 27-р — театрым и Дунейпсо Махуэщ

ЩIэблэр егъасэ, еузэщI…
Зы гъи дэмыкIыу, гъатхэпэм и 27-м Къэрэшей-Черкесым егъэлъапIэ теат-

рым и Дунейпсо Махуэр. ИкIи, абы къыщымынэу, а IэщIагъэр зи гъащIэм 
езыпха цIыху пажэ куэдым я цIэр къэрал нагъыщэ лъапIэхэмкIэ ираIуэ, хуэфа-
щэу я пщIэр яIэт. Къэхъуа-къэщIар газеткIэ, телевиденэкIэ къыдогъэлъэгъуэж.  

дерсым сыхьэт закъуэ нэхъ хухэпхыну 
щыплъэмыкIкIэ. 

Япэхуным, унагъуэм деж я быныр адыгэ-
бзэкIэ щIагъуэу зэрымыпсалъэм адэ-анэ-
хэр иригумэщIу, къызэупщIт: «Ди сабийм 
зыгуэр ищIэфрэ, къыдэхъуIарэ?» жаIэурэ.     

— АтIэ, къайхъулIэрэ? Езыр сыт хуэ-
дэ Iэмалхэр къэбгъэсэбэпрэ абыхэм уа-
щыдэлажьэкIэ? Сыт гулъытэ нэхъ зы-
хуэпщIыр? 

— Сымыгузавэурэ, тезгъэчыныхьурэ 
макъхэр яхузогъэув, тэрэзу жьы яшэу, пса-
лъэхэр нэхъ дахэрэ шэщIауэ къаупсэлъу 
согъасэ. АбыхэмкIэ сэбэпышхуэ хъур псын-
щIэрыпсалъэхэращ. Абы къинэмыщIауэ, 
театралхэм къэдгъэсэбэп ритмикэм и Iэ-
мал зэхуэмыдэхэр яхызопщэ си гъэсэнхэм. 
Псалъэм и хьэтыркIэ, сценэм джэгу щIы-
кIэу щызэзауэ-щызэпщэфыIэкIэ, я къу-
пщхьэ ямыкъутэу, зыри ямыгъэузыжу 
зэрызагъэджэлэн хуейр язогъэлъагъу.  

— ЗэрытщIэмкIэ, мы зи ужь уихьа 
IуэхуфIыр уи щыпэщIэкъым. Мыбы ипэ-
кIи нэрыбгэ гуэрхэм я макъ бгъэуву 
уазэрыдэлэжьар дощIэж. Ауэ, къуажэ са-
бий бузэщIыну мурад щыпщIакIэ, дауи, 
къалэн хэха гуэр зыхумыгъэувыжауэ 
къэнагъэнкъым…  

— Пэжщ, я макъ згъэуву, я бзэ лъэхъар 
яхузэрысхыжу садэлажьэт сабийхэм. Сту-
диер къызэIузыхахэм апхуэдэ лэжьыгъэ-
шхуэр си пщэ къыщIыдалъхьари арагъэнщ. 
СэркIэ куэд и уасэщ сабийхэм адыгэбзэр 
ящымыгъупщэн, зэи зэхамыха, къамыгъэ-
щхьэпа псалъэ нэхъыбэ язгъэщIэныр. Си 
гъэсэнхэр гурыхуэщ, яджым жыджэру 
бгъэдохьэ, гъэщIэгъуэн ящыхъуу. Къадэ-
хъур нэгъэсауэ щызыхащIэкIэ, мэгушхуэ-
ри, нэхъри еджэным йогугъу.  

— Театрым ехьэлIауэ влэжьам ды-
щыбгъэгъуазэкъэ…

— «Бэлыджэхъу» зи фIэщыгъэцIэ спек-
таклыр дгъэуващ. Ар къэдгъэлъэгъуэн 
ипэ, адэ-анэхэм захуэзгъэзащ я сабийхэм 
нобэ яхузэфIэкIыр пщэдей зыхунэсынум 
ирагъэпщэну зыщамыгъэгъупщэну, нэхъ 
псыхьарэ IэкIуэлъакIуэ хъухэмэ. Спектак-
лым ахэр щIэсащ Iэгуауэ инкIэ я бынхэм 
къадэщIу, я гукъыдэжыр къаIэту. ЦIыкIу-
хэми ягу ираубыдэну сайлъэIуащ я япэ 
актер ехъулIэныгъэр къыщалэжьа махуэр. 
Сабийм артист ухъуащ жепIэныр, бгъэ-
гушхуэныр зимыуасэ щыIэкъым. 

— Фи студием сыт хуэдэ гугъэхэр 
дяпэкIэ иIэ?

— Адыгэм ди тхакIуэшхуэ Уэхъутэ 
Абдулыхь и «Хужьэ и къуэладжэ» поэмэр 
спектаклу дгъэувыну дыхуейщ. Гъейшей 
хъуауэ дэс цIыкIухэр зэ ныдэкIыжмэ, абы 
и Iуэху зетхуэнщ. Шэч зыхэмылъыр зыщ: зи 
бзэ зэзыгъэщIэну гузавэ сабийм папщIэ сы-
мыщIэн щыIэкъыми, слъэкI къэзгъэнэну-
къым ар гъэсэнымкIэ, узэщIынымкIэ.    

— Тхьэм ухущIигъыхьэ, Тезадэ! Упсэу!

Епсэлъар 
ЛЫХЬ Тимурщ   

Гъэсэныгъэм и щIэдзапIэ

ГъэсакIуэ нэхъыфIыр

ЗэIущIэ

Зэпсэлъэныгъэ зэIуха

БКД Лъэпкъ проектым 
ипкъ иткІэрэ, мы гъэм 
къриубыдэу, Черкесск къа-
лэм щызэрагъэзэхуэжынущ 
километр 12 къызэщІэзыу-
быдэ автомобиль гъуэгу 
25-рэ.

ПсэупІэ-коммунальнэ 
хъызмэтымкІэ Черкесск къа-
лэм и Управленэм къызэ-
ритымкІэ, мы зэманым 
ягъэхьэзыр Зыуэ щыт хъы-
барегъащІэ къудамэмкІэ са-
ту зэращІэнум теухуа план- 
графикыр. 

ЗэгурыІуэныгъэм Іэпэ щы-
щІадзыну зытраухуэр мэлы-
жьыхь мазэм икІэхэращ. 

Къалэм и мэр Баскаев 

Гъуэгу шынагъуэншагъэ

Проектыр 
       и лъабжьэу

Алексей зэрыжиІащи, зэ-
рагъэзэхуэжыну гъуэгухэр 
щагъэнаІуэкІэ, сыт щы-
гъуи къыхалъытэ къалэ-
дэсхэм я чэнджэщхэмрэ я 
щІэупщІэныгъэхэмрэ. 

«Зэгъэзэхуэжыныгъэм-
кІэ программэм гъуэгу псо-
ри тхухэгъэхьэкъым. Щы-
Іэщ гъуэгур зытехуапхъэ 
щытыкІэхэр, мардэхэр. Ара-
ми, гъуэгу къэскІэ илъэс 
къэси гулъытэрэ лэжьы-
гъэрэ идогъэгъуэт. Соци-
альнэ зэпыщIэныгъэхэм 

щІэупщІэныгъэхэр щыдо-
гъэкІуэкІ, къалэдэсхэм я 
къыхэлъхьэныгъэхэр зы-
дохьэлІэ. Черкесск къалэм 
щыпсэухэр а лэжьыгъэм и 
зы Іыхьэ нэхъыщхьэщ»,—
жеІэ Баскаев Алексей. 

«Безопасные качествен-
ные дороги» Лъэпкъ про-
ектым ипкъ иткІэрэ, илъэ-
ситхум къриубыдэу респу-
бликэм и къалащхьэм щы-
зэрагъэзэхуэжащ гъуэгу 
километр 63-рэ.

Ди корр.   

Ар 1938 гъэм дыгъэгъазэм и 23-м Ставрополь крайм 
хиубыдэу щыта,  Адыгэ-Хьэблэ районым щыщ Тэпэнтэ 
къуажэм щыпсэу унагъуэ быныбэм къихъухьащ.

— Хэку зауэшхуэр щыщIидзам ди адэр япэ махуэхэм 
фронтым ираджащ. Апщыгъуэм сызэрыхъур илъэситIрэ 
ныкъуэрэт. Абы къыхэкIыу зыхэсщIэн слъэкIакъым 
абы и гуапагъымрэ и щабагъымрэ, уеблэмэ и теплъэри 
сщIэжкъым, — игу къегъэкIыж Псэбыдэ. — Адэр щы-
лэжьащ колхозым, анэр пылът сабийхэр гъэсэным. 
1943 гъэм рядовой Иуаныр лIыгъэ хэлъу зауэм зэрыхэ-
кIуэдам теухуауэ хъыбар къытIэрыхьащ. Анэ Бидухъан 
иIэтэкъым дэлъхуи шыпхъуи. СщIэкъым апщыгъуэм ди 
Iуэхухэр адэкIэ зэрыхъуну щытар, адэмкIэ ди Iыхьлы 
гъунэгъухэр мыхъуамэ. Ахэр къыддэIэпыкъут, ауэ дэри 
зыгуэр тщIэн хуейтэкъэ? Анэм и плIэIур узти, псы пэ-
гуни, шэ пэгуни къыхуэIэттэкъым, и узыфэри къахуэ-
цIыхутэкъым. Хирург сыхъуа нэужь, къызгурыIуащ абы 
иIа дагъуэр, — игу къегъэкIыж Псэбыдэ. — Гугъу де-
хьу, тхьэмыщкIэу дыпсэут. Унагъуэр игъэшхэн щхьэкIэ 
къуэш нэхъыжьыр пасэ дыдэу колхозым кIуащ. Лажьэт 
нэхущэм щегъэжьауэ кIыфI хъухун. Сэ си ныбжьэгъухэм 
срагъусэу Уардэ къуэм дызэпрыкIти, километркIэ хьэуа-
зэхьэ дыкIуэт. Махуэм тIэунейрэ хьэуазэ къэтхьт. АбыкIэ 
ди унэр дгъэплът, дыпщафIэт. Тэпэнтэ къуажэм             
и Iэгъуэблагъэм мэз щыIэтэкъым. ЩIымахуэм цIыхухэр 
щIыIэм имысын папщIэ, семышкIэпкъ Iуахыжар уна-
гъуэхэм хуагуэшт, я хьэкухэр ирагъэплъын щхьэкIэ. 
ПсыкIэ гугъу дехьт, ди гъунэгъуу щыIэтэкъым псыежэ-
хи, псыни. Метр 500-кIэ тпэIэщIэ бассейн гуэрым ды-
кIуэурэ псы къэтхьт. Зауэнэужь 1947 гъэм гъаблэм цIыху-
хэр ихьт. СощIэж ди анэм яжьащхъуэжьым къыхихыурэ лэ-
къум игъажьэу зэрыщытар, ар зэрыунагъуэу дышхт. Ди 
унагъуэм щыщхэм зыри къащыщIакъым, ауэ сэ сызэ-
щIэбэгауэ, сыIуэщхъуу, жэщищ-махуищкIэ сыщылъат. 
Ещанэ махуэм си нэхэр къызэтесха нэужь, ди анэм сеIу-
щэщат: «Мамэ, сышхэну сыхуейщ»... Сытми, сэ си сабии-
гъуэм си нэгу щIэкIар адрей сабийхэм пщIыхьэпIэкIи 
Тхьэм яримыгъэлъагъукIэ.

1946 гъэм Псэбыдэ еджапIэм кIуащ. ЩIалэ губзыгъэ 
цIыкIум япэ махуэхэм къыщыщIэдзауэ къигъэлъэгъуащ 
щIэныгъэхэм зэрахуэпабгъэр. Абы гу лъызыта егъэджа-
кIуэхэр зэрахузэфIэкIкIэ къыдэIэпыкъут. Ахэр Псэбыдэ 
цIыкIум къыхуэгуапэт, адэр и бынхэм зэрахущытым хуэ-

Ямало-Ненецкэ автоном округым 
хыхьэ Новэ Уренгой къалэм и «Рус-
лан» сабий IыгъыпIэр къызэрызэ-
рагъэпэщрэ мы гъэм и мазаем 
илъэс 40 ирикъуащ. Ари къыхэ-
гъэщыпхъэу къыщIэкIынщи, езы 
Новэ Уренгой къалэр 1975 гъэм 
къагъэщIащ. Ар епхат мы щIыпIэм 
щIыдагъэрэ щIыуэпс гъуэзрэ куэду 
къызэрагъуэтам. КъыкIэлъыкIуэ 2025 
гъэм мы къалэм игъэлъэпIэнущ 
къызэрагъэщIрэ илъэс щэ ныкъуэ зэ-
рырикъур. Апщыгъуэм, лIыщIыгъуэ 
кIуам и 60-70  гъэхэм, ищхъэрэ щIы-
налъэм щаухуэт къалэхэмрэ къуа-
жэхэмрэ, IэнатIэ куэдыр хуэныкъуэт 
IэщIагъэлIхэмрэ къызэрыкIуэ лэжьа-
кIуэхэмрэ. Абы цIыхухэр кIуэт уна-
гъуэкIэ, щылажьэт, я бын щапIт, я 
гъащIэм и мыхьэнэр мыбдежым 
къыщагъуэтт. А щIыкIэм иту яухуэт 
сабий IыгъыпIэхэр, курыт  еджа-
пIэхэр, нэгъуэщI социальнэ къулы-
къущIапIэхэр. АтIэ, сыт хуэдэ юби-
лей зэфIэкIрэ хъуэхъу псалъэ гуа-
пэхэр щымыIуу? Апхуэдэ дакъи-
къэхэм дежщ къыщыбгурыIуэр уна-
фэщIхэм я лэжьыгъэр зищIысыр, гуа-
щIэдэкI ехъулIэныгъэхэр къалэдэс псо-
ми я зэхуэдэ фIыщIэу, я лэжьыгъэ 
псэемыблэжым къыпэкIуауэ зэры-
щытыр. Къэралым и хэгъуэгу куэ-
дым къикIыу хъуэхъухэр къыIэры-
хьащ «Руслан» сабий IыгъыпIэм и 
унафэщI, Урысей Федерацэм егъэджэ-
ныгъэмрэ щIэныгъэмрэкIэ и Мини-
стерствэм щIыхь зиIэ и лэжьакIуэ, 
ищхьэ нагъыщэ зиIэ унафэщI, ди хэ-
куэгъу Джемакуловэ Бопай Амэрбий 
и пхъум. 

ФIыщIэ псалъэ гуапэхэр къабгъэ-
дэкIащ Ямало-Ненецкэ автоном об-
ластым и губернатор Артюхов Дмит-
рий Андреевич, Новэ Уренгой къа-
лэм и Iэтащхьэ Воронов Андрей Вале-
рьевич, фIыщIэ тхылъхэр хуагъэфэ-
щащ сабий IыгъыпIэм и унафэщIым-
рэ и лэжьакIуэхэмрэ. Езы Джемаку-
ловэ Бопай къратащ Москва щыIэ 
«Альфа» дзэ пакIэ хэхам и медаль, 
ныбжьыщIэхэр хэкупсэу зэригъасэм 
къыхэкIыу и цIэр ираIуащ нэгъуэщI 
саугъэтхэмрэ фIыщIапщIэхэмрэкIэ.

Дэтхэнэми и IэнатIэм, и Iуэхум 
щиIэ ехъулIэныгъэхэр елъытащ и 
лэжьыгъэр къызэрызэгъэпэщам. 
Абы и лъэныкъуэкIэ пылъхьэ зи-
мыIэ унафэщIщ Джемакуловэ Бопай. 
Къыдэлажьэхэр абы гуапэу къызэ-
реджэр «Ди Беллэ Амербиевнэщ».

Ар езыр къыщыхъуащ Къэрэшей-
Черкесым и Нэгъуей районым хыхьэ 
Икон-Хьэлъкъ къуажэшхуэм.  

ЕджапIэм щыщIэс лъандэрэ ар 

А бзылъхугъэм къызэ-
рилъытэмкIэ, дахэу щыты-
пхъэщ псори, сабынри абы-
хэм яхэту. Зыгуэрхэм мы 
жысIэр къафIэщIынущ егъэ-
леиныгъэу, псалъэ дыгъэлу. 
Хьэуэ! СэркIэ дахэт икIи лъа-
пIэ дыдэт си анэшхуэм и 
пхъуантэшхуэм къыдихыу 
къызит тыгъэ цIыкIуфэкIу-
хэр. Абыхэм яхэтт блэтыку 
гъэщIэгъуэнрэ дахэ дыдэу 
зэкIуэцIылъ сабынрэ. Иужь-
рейр ещхьт псэущхьэ цIыкIу 
гуэрым, е удз гъэгъам. 
АтIэ, гъэщIэгъуэн дыдэкъэ 
нобэ сабыным къыхэщIы-
кIауэ кхъуэщын цIыкIум 
удз гъэгъахэр иту къыуат-
мэ! Дахэщ икIи къызэры-
мыкIуэщ, пэжкъэ?

Гъэ къэси, бзылъхугъэ-
хэм я Къэралыбэ Махуэр ща-
гъэлъэпIэнум ехъулIэу, Васи-
левская Аннэ и лъэщапIэ 
цех цIыкIур щхьэкъэмыIэ-
ту мэлажьэ. Мыбдежым ща-
гъэхьэзыр къэкIуэкIэ зэхуэ-
мыдэхэм ит, плъыфэ щхъуэ-
кIэплъыкIэхэр зиIэ сабын 
цIыкIухэр. Зыри къанэкъым 
димыхьэхыу мыбдежым щы-
Iэ бэяу зэмылIэужьыгъуэ 
куэдымрэ псэущхьэ, хьэп-
шып теплъэ яIэу ягъэхьэ-
зыра зэрызатхьэщI пкъы-
гъуэхэмрэ. Сабыныр куэду 

дэу. Апщыгъуэм Тэпэнтэ къуажэм дэтыр илъэсибл еджа-
пIэрат. Ар 1953 гъэм къиуха нэужь, Псэбыдэ еджэныр щы-
пищащ Черкесск область лъэпкъ еджапIэ-интернатым.

Иуаным фIэфIт Iэщым, мэлхэмрэ тхьэкIумэкIыхь-
хэмрэ якIэлъыплъыну. И ныбжьэгъу гуэрым щIыгъуу 
Москва кIуэуэ ветеринару еджэн и мурадт. Ауэ и ныбжьэ-
гъум къигъанэри, и закъуэ гъуэгу техьащ.  Апхуэдэу 
щыхъум, интернатыр къиуха нэужь, Псэбыдэ зыхуэны-
къуэну тхылъхэр къуагъкIэ зэхуихьэсащ, Черкесск щы-
лажьэ и адэ къуэшым и пхъум щIыхуэу сомищ къыIрих-
ри, Ставрополь иунэтIащ. Медицинэ институтым тхылъ-
хэр ящтэныр иухыным махуищт къэнэжар.  Абы и тхылъ-
хэр щIилъхьащ «Лечебное дело» факультетым. Пэжу, 
институтым щIыхьэным щIэбэнхэр куэдт. Псэбыдэ балл 
17 къихьащ, ауэ зэныкъуэкъуныгъэм пхыкIын папщIэ 
балл 18 хуэныкъуэт. Интернатым и комсомол органи-
зацэм кърита характеристикэр къыщхьэпагъэнщ – 
ящтащ. Япэ махуэхэм щегъэжьауэ зритащ еджэным. 

Мединститутыр 1962 гъэм къиуха нэужь, дохутыр 
ныбжьыщIэр лэжьэну Черкесск ягъэкIуащ. Абы ирагъэкI-
ри, Адыгэ-Хьэблэ ягъэкIуэжащ. Невропатологыу лэжьэн 
и гугъами, икIэм-икIэжым къыхрагъэхыжащ хирург Iэна-
тIэр. МазиплIкIэ хирург IэщIагъэмкIэ и IэпщIэлъапщIа-
гъыр хигъэхъуэну Черкесск, профессор Вальтер В. деж 
ягъэкIуащ. Абы игъэса нэужь, областым узыншагъэр 
хъумэным и къулыкъум и унафэщI Хъуран Алексей и 
чэнджэщкIэ, Адыгэ-Хьэблэ хирургыу ягъэкIуэжащ. 

Иуан Псэбыдэ щхьэгъусэ хуэхъуащ Эрсакон къуажэ 
сымаджэщым и дохутыр–терапевт Гуэнэ Раисэ. Зэ-
гъусэу Адыгэ-Хьэблэ сымаджэщым щылэжьащ, Псэбыдэ – 
хирургыу, Раисэ – дохутыр-терапевту. ИужькIэ абыхэм 
ехъулIэныгъэ хэлъу къаухыжащ ординатурэр, щылэ-
жьащ Ставрополь край сымаджэщым. Псэбыдэ и Iэп-
щIэлъапщIагъым Москва щыхигъэхъуа нэужь, Черкесск 
къалэм дэт сымаджэщым онкологиемкIэ и къудамэм и 
унафэщIу лэжьащ. 1978 гъэм абы «Хирургическое лече-
ние желудочного кровотечения» темэмкIэ и кандидат 
диссертацэр пхигъэкIри, медицинэ щIэныгъэхэм я кан-
дидат хъуащ.

Иуаныр илъэс куэдкIэ Ставрополь дэт медицинэ инс-
титутым щылэжьащ, нэхъапэ щIыкIэ — онкологием и 
кафедрэм, итIанэ — хирургием епхам.

Узыншагъэр хъумэным пылъ къулыкъум и зыужьы-
ныгъэм хуищIа хэлъхьэныгъэм, и IэпщIэлъапщIагъымрэ 
Iуэхум зэрыхуэпэжымрэ къапэкIуэу, Иуан Псэбыдэ къра-
тащ правительствэ саугъэт, щIыхь тхылъ куэд. УФ-м и 
Президент Путин Владимир и унафэкIэ къыхуагъэфэ-
щащ «Урысей Федерацэм щIыхь зиIэ и дохутыр» цIэ лъа-
пIэр. 1999 гъэм гъатхэпэм (мартым) и 12-м къыщегъэ-
жьауэ медико-техническэ щIэныгъэхэм я Академием и 
член-корреспондентщ.

Иуан Псэбыдэ 2003 гъэм щегъэжьауэ хуэфащэ ды-
дэу пенсэм зыщегъэпсэху. Ар пхъуитIымрэ зы къуэмрэ я 
адэщ. Ипхъухэу Жаннэрэ Заремэрэ я адэм и лъэужьым 
ирикIуащ, дохутыр хъуащ. Нэхъыжь Жаннэ — Ставро-
поль край диагностикэ купсэм и дохутыр-эндокрино-
логщ, ищхьэ нагъыщэ зиIэ дохутырщ. НэхъыщIэ Заремэ — 
Черкесск щопсэу, республикэ перинатальнэ купсэм и 
акушер-гинекологщ, Къэрэшей-Черкесым щIыхь зиIэ и 
дохутырщ. 

И щхьэгъусэ Раисэ дохутыр-терапевту илъэс 45-кIэ 
лэжьащ. Жагъуэ зэрыхъущи, 2005 гъэм дунейм ехы-
жащ.

— Иджыри зэ IэщIагъэ къыхэсхыжыну лъэкIыныгъэ 
сиIамэ, шэч хэмылъу, къэскIужынт къызэзнэкIа гъуэ-
гур, — къигъэщIа илъэс 85-м хэплъэж щIыкIэу жеIэ 
Псэбыдэ. — Си гъащIэр зытезухуар щIылъэм мыхьэнэ 
нэхъ щызиIэ IэщIагъэщ!

БЫДЭ Рубин,
Къэрэшей-Черкес Республикэм 

щIыхь зиIэ и журналист
 

IэщIагъэхэм я нэхъыщхьэ
Илъэс кIуам и дыгъэгъазэм (декабрым) и кIэм 

илъэс 85-рэ ирикъуащ хирург, медицинэ щIэны-
гъэхэм я кандидат, илъэс 60-кIэ медицинэм хуэ-
лэжьа  ИУАН Псэбыдэ Шамсудин и къуэр. 

гурыхуэт, кърат Iуэхум егугъут, ипэ-
кIэ плъэт, ицIыхут зыхуейр, и пщэ 
къралъхьэ лэжьыгъэр тегъэчынауэ 
икIи фIы дыдэу игъэзащIэт. Къуажэ 
еджапIэр къиуха нэужь, Джемакуловэ 
Бопай щIыхьащ Черкесск къалэм дэт 
медицинэ училищэм. Абы къыщIэ-
кIа нэужь, 1976 гъэм медсестрауэ лэ-
жьэну ягъэкIуащ Адыгэ-Хьэблэ район 
сымаджэщым и терапевт къудамэм. 

Абы къехъулIащ зыщIэхъуэпсар – 
сымаджэхэм яIэзэныр, цIыхухэм ядэ-
Iэпыкъуныр.

Дэтхэнэ хъыджэбзым дежкIи мы-
хьэнэшхуэ зиIэ Iуэхущ унагъуэ ихьэ-
ныр, бын насыпыфIэ игъуэтыныр. Бо-
пай дэкIуащ и къуажэм щыщ Дже-
макулов Борис. Куэд темыкIыу уна-
гъуэ ныбжьыщIэр комсомол путевкэ-
кIэ кIуащ Союзпсо ухуэныгъэм – Но-
вэ Уренгой къалэр здагъэувым. ЩIы-
пIэщIэм лэжьапIэ къыщыбгъуэтыныр 
ауэми гугъутэкъым, Бопай медсест-
рауэ лэжьэн щригъэжьащ Новэ Урен-
гой къалэм и поликлиникэм. 

Медсестрауэ илъэсиплIкIэ лэжьа-
уэ, 1980 гъэм  медсестра нэхъыжьу 
ягъэкIуащ «Руслан» сабий Iыгъы-
пIэм. Ди хэкуэгъу бзылъхугъэм и 
къызэгъэпэщыныгъэ лъэкIыныгъэ-
хэм, лъэныкъуэ куэд къызэщIэзыу-
быдэ и зэчийм гу къылъамытэу къэ-
накъым. 1993 гъэм ар ягъэуващ са-
бий IыгъыпIэм и унафэщIу. Нобэр 
къыздэсым абдеж Iуэху щещIэ.

ГъащIэм и мыхьэнэр 
къыздагъуэт

Сытри дахэу щытыпхъэщ

къыщIэзыгъэкI лэжьакIуэ 
IэпэIэсэм зэрыжиIэмкIэ, 
йомыгъэфIэкIуэфын Iуэху 
щыIэкъым, икIи цIыхум 
гукъэкI къызэрымыкIуэхэр 
иIэ къудеймэ, зыщIэхъуэп-
сыр нэрылъагъу ищIынущ.

— Нобэ хуабжьу захъуэ-
жащ щэхуакIуэхэм я гурыхь-
хэм, — жеIэ Аннэ Вале-
риановнэ. — Иджы нэхъы-
бэу ящэху кумбыгъэ гъэ- 
щIэгъуэнхэм илъ, дахэу зэ-
кIуэцIылъ хьэпшыпхэр. Пса-
лъэм и жыIэгъуэкIэ, щэхуа-
кIуэхэр къыщIолъэIу хьэп-
шыпым фэ къытезыгъауэ 
банкэ цIыкIухэмрэ короб-
кэхэмрэ ярылъ сабыным. 
СэркIэ хьэпшыпыр цIыху-
хэм зэрызатхьэщI, зэрыза-
гъэпскI сабын такъыр къу-
дейкъым, атIэ, си гур, си 
псэр ясхьэлIэу, фIагъ лъагэ 
яIэу згъэхьэзыр IэрыкIщ. 
Iуэхур гугъущ, узэлIэлIа-
пхъэщ. Мыбдежым лэжьы-
гъэм гукъыдэжрэ шыIэны-
гъэрэ хууиIэн, ар гукъэкI 
дахэхэмкIэ узэдауэ щытын 
хуейщ. АрщхьэкIэ си IэрыкI-
хэр щэхуакIуэхэм ягу ири-
хьауэ щыслъагъукIэ, абы 
сщегъэгъупщэж гугъу сызэ-
рыдехьари, сызэрезэшари. 

… Василевская Аннэ Чер-
кесск 1981 гъэм гъатхэ-
пэм (мартым) къыщыхъуащ. 

Къиухащ е 17-нэ 
къалэ курыт еджа-
пIэр. Черкесск хи-
мическэ зэгухьэ-
ныгъэм егъэбыды-
лIа е 30-нэ IэщIагъэ 
училищэм щIыхьэу, 
илъэс зыбжанэкIэ хи-
мическэ анализым и 
лаборанту еджа нэ-
ужь, къыгурыIуащ 
къыхиха IэщIагъэр 
езым къызэрытемы-
гъэпсыхьар. Ар ауэ-
ми дихьэхтэкъым хи-
мие пкъыгъуэхэр зэ-
рыт пробиркэхэмрэ 
колбэхэмрэ. Аннэ 
хуэныкъуэт гъащIэ 
нэхъ жыджэр. Абы и 
лъэныкъуэкIэ лъэкIы-

ныгъэщIэхэр игъуэ-
тащ традзэ печать продук-
цэр зэбгригъэкIыу щыщIи-
дзам. 

— Ар газетхэр здащэ къы-
зэрыкIуэ киоск цIыкIут, — 
игу къегъэкIыж Аннэ. — 
ФщIэжрэ, сыт хуэдизым га-
зетхэр ящэхурэт, хъыбары-
щIэхэр зрагъэщIэным хуэ-
гузавэу! Зызыгъэдэхэну хуей 
бзылъхугъэ дапщэ къыщIэ-
упщIэрэт щхъуэкIэплъыкIэу 
тедза журнал дахэхэм! Сэ-
ри седжэт газет зэхуэмыдэ-
хэм. Нэхъыбэу сыдихьэхт 
«Полезные советы», «Руко-
дельница» щхьэщIэдзапIэ-
хэм щIэт тхыгъэхэм. Апщы-
гъуэрагъэнщ творческэ гу-
гъэхэр си гущIэм щызэщIэ-
рыуар, ауэ абы гу щылъы-
стар нэхъ иужьыIуэкIэщ… 

Аннэ тIысу егупсысын 
къыхудэхуащ и Iуэхухэр зэры-
гъэпсамрэ зэрызэкIэлъы-
кIуэмрэ. Унафэ тэрэз къэп-
хьыныр, гугъэ пщIым еры-
щу ухуэкIуэныр зэгуэрми 
кIасэ хъууэ къыщIэкIын-
къым. Арати, махуэ гуэрым 
Анни къыщыхъуащ и гур, и 
псэр арэзы хъун папщIэ, 
творческэ Iуэхум и ужь ихьэн 
хуейуэ. Интернетым «зди-
сым», къилъэгъуащ сабы-

ным къыхащIыкI хьэпшып-
хэр, къызэщIэрыуащ и гу-
рыщIэхэр: «Сыт, сэ схуэщI-
къэ апхуэдэхэр?» Сабын зэ-
рагъавэ технологием зы-
щигъэгъуэзащ, гъэунэхуны-
гъэ зыбжанэ иригъэкIуэ-
кIащ. Нэхъапэ щIыкIэ ты-
гъэ дахэ цIыкIу и пхъум 
хуигъэхьэзыращ, итIанэ – 
езым и щхьэм. Къызэре-
хъулIэр щилъагъум, тегу- 
шхуащ.

— ЗэрыжаIэу, узэщIыгъуу 
Iуэхур зэдэбублэмэ, къохьэ-
лъэкIынукъым, — адэкIэ пе-
щэ ди псэлъэгъум. — Сэ 
акъылэгъурэ лъэщтэгъурэ 
къысхуэхъуащ си пхъур. И 
ужь дихьащ хэхъуэ къыт-
хуэзыхьыну творческэ лэ-
жьыгъэм. Мис апхуэдэращ 
гуфIэгъуэри сэбэпри щы-
зэщIыгъур. Ди IэрыкIхэр ин-
тернетым идгъэувэу щIэд-
дзащ, къытIэрыхьэ хъуащ 
япэ заказхэр. Сабын зэра-
гъавэ кумбыгъэ зыбжанэ 
нэхъ димыIами, сабын къы-
щIэлъэIухэр иридгъэкъут. 
Зэман текIри, нэхъыби тху-
зэфIэкI хъуащ.

Сызытепсэлъыхь бзылъ-
хугъэр апхуэдэурэ сабын-
гъавэ Iэзэ хъуащ. 

… Арыххэу Iэнэм къы-
трагъэувэ бисквит IэфIы-
гъэкIэ, шэм къыхэщIыкIарэ 
кремкIэ гъэдэхэжауэ, и щхьэ-
щыгум шэдыгъуэ плъыжь 
цIыкIу тегъэтIысхьэжауэ. 
УзыIурыбзеенумэ къебла-
гъэ. Ауэ ар фхуэшхыну-
къым, сыту жыпIэмэ, са-
бынщ. Апщыгъуэми къащ-
ремыхъу цIыхум апхуэдэу 
гъэфэрыщIа тыгъэ щыхуащI-
кIэ, абы зимытхьэщI хуэдэу 
фэ ираплъу. Уегупсысу, уи 
гур, уи псэр яхэплъхьэу, 
сабын «хьэпшып» цIыкIу-
хэр бгъэхьэзырмэ, ар хэти 
гуапэ щыхъунущ, гурыхьуи 
къыщIэкIынущ.

КИЛБЭ Светланэ

Мы бзылъхугъэр етIы-
сэхкъым, хуопабгъэ и лъэ-
кIыныгъэхэм зэрызаригъэ-
узэщIынум, и щIэныгъэр 
зэрыхигъэхъуэнум. Тегу-
шхуэри, Москва дэт уни-
верситетым щызригъэ-
гъуэтащ юрист, унафэщI-
менеджер IэщIагъэхэр. 
Игъуэта щIэныгъэхэр зэ-
рыщыту и лэжьыгъэм къы-
щегъэсэбэп.

И егугъуныгъэм и къы-
пэкIуэныгъэхэм куэдрэ зра-
гъэжьакъым – еджапIэм ипэ 
къихуэ къулыкъущIапIэр 
къалэмрэ областымрэ щы-
нэхъыфIхэм хабжэ хъуащ. 
Сабий IыгъыпIэм щра- 
гъэкIуэкI федеральнэ, хэ-
гъуэгу семинархэр, еджа-
пIэм щIыхьэну зызыгъэ-
хьэзыр сабийхэр гъэсэ-
ным теухуа форумхэр.  

Сабий IыгъыпIэм и гъэ-
сакIуэхэр мэлажьэ «Сабиигъуэр – 
гъащIэм и пщэдджыжьщ. Пщэдджы-
жьыр уэфIу, нэхуу, насыпыфIэу щы-
тын хуейщ. Дэ ди къалэнщ ар апхуэ-
дэу дгъэпсыныр» къыхуеджэныгъэм 
щIэту. 

Гупым лэжьыгъэшхуэ ирегъэ-
кIуэкI сабийхэм дыкъэзыухъуреихь 
дунейр, Хэкур фIыуэ ялъагъуным, я 
лъэкIыныгъэхэм лъэныкъуэ куэдым-
кIэ зрагъэукъуэдииным хуэунэтIауэ.

Пхъу хьэлэмэтитI игъэсауэ, Дже-
макуловэ Бопай и гъащIэ зэхэщIыкI 
бейр иджы къыхуегъэсэбэп и бынхэр 
адэкIэ гъащIэм щыунэтIыным, и щIэ-
ныгъэхэмкIэ къыдэлажьэ егъэджа-
кIуэхэм ядэгуэшэным.  

ЕджапIэм ипэ къихуэ къулыкъу-
щIапIэм и юбилейм дохъуэхъу Дже-
макуловэ Бопай и унафэм щIэту абы 
щылажьэхэм. Дахуоупсэ узыншагъэ 
быдэкIэ, насыпкIэ, ехъулIэныгъэрэ 
щIэрэщIэныгъэрэкIэ! Догугъэ гъэса-
кIуэхэм сабийхэм лъагъэс гу хуаба-
гъэмрэ гугъэ дахэхэмрэ адэкIи я 
гъащIэ гъуэгур къагъэунэхуну, тынш 
ящIыну, абыкIэ я IуэхуфIхэр ягъэ-
щыпкъэну.

АЛАКАЕВ Хаирбек,
Урысей Федерацэм и 

журналистхэм
я Союзым хэт, 

«Ногай давысы» газетым
штатым хэмыт и 

корреспондент

                                                  

Ар 1864 гъэм гъатхэпэм 
и 31-м къыщыхъуащ Къарт-
Джурт къуажэм и унафэ-
щIым и унагъуэм. УзэщIа-
кIуэм и адэшхуэм и адэр – 
Крымшамхалов Ислъам щы-
тащ уэлийуэ, къэрэшейхэм 
я джыназ нэхъыщхьэу. 

Крымшамхалов Ислъам 
и цIэр фIыуэ къыщацIыху 
Къэбэрдей-Балъкъэрми Къэ-
рэшей-Черкесми. Ар тха-
кIуэ, сурэтыщI къудейкъым, 
атIэ икIи жылагъуэ Iуэху-
зехьэщ. Ислъам и лъэ-
пкъым и лIыкIуэт, и къы-
щхьэщыжакIуэт. Илъэс зыб-
жанэкIэ щытащ Къарт-
Джурт къуажэм и нэхъы-
жьу (старшинауэ). 1892 гъэм 
ар Тебэрды макIуэри, абдеж 
къыщызэрегъэпэщ узын-
шагъэр зэфIэгъэувэжы-
ным, гъэбыдэным хуэщIа 
жылэ цIыкIу. А илъэсхэм 
ныбжьэгъу хуохъу Тэрч 
хэгъуэгум кърагъэкIыжу 
Псыжь лъахэм къагъэкIуэ-
жа Хетагуров Коста.

Ислъамрэ Костарэ зэры-
цIыхут Ставрополь гимна-
зием зэрыщызэдеджэ лъан-
дэрэ. Крымшамхаловым-

рэ Хетагуровымрэ я 
гъащIэр зэщхьщ. ТIури 
сабий щIыкIэ ибэу къа-
нэри, я Iыхьлыхэм япIы-
жащ. Ставрополь гим-
назием зэдыщIэсащ. Ахэр 
зы илъэсым — 1888 
гъэм Санкт-Петербург 
зэдэкIуащ. Жьэнуз хьэлъэ 
къайузащ, тIури зэры-
псэуар илъэс 46-рэщ. 
Ахэр дунейм ехыжащ я 
хэкум пэжыжьэу. Ауэ 
иужькIэ я лъэпкъхэм я 
лъэIукIэ, я хьэдэхэр щы-
щIалъхьэжащ Къэрэ-   
шей - Черкесымрэ Ищ-
хъэрэ Осетиемрэ. 

Хетагуров Коста  и 
иужьрей илъэсхэр къи-

гъэунэхуащ Крымшамхалов 
Ислъам и ныбжьэгъугъэм. 
Зэныбжьэгъухэм «Эльбрус» 
рудникым и инженер Кон-
дратьевыр лъэщтэгъу зы-
хуащIри, 1892 гъэм бгырыс 
щIалэхэмрэ пщащэхэмрэ 
папщIэ творческэ кружок 
къызэрагъэпэщат. Абы къы-
зэхуишэсат Ищхъэрэ Кав-
казым щIэныгъэмрэ зыу-
жьыныгъэмрэ яхуэпабгъэу 
ис ныбжьыщIэхэр.

1892 гъэм и гъэмахуэм 
Ислъам щIыгъуу Тебэрды 
зыщагъэпсэхуащ Хетагу-
ровымрэ зи цIэ къитIуа-
гъэххэ Кондратьевымрэ. 
ХьэкъыпIэкIэ апщыгъуэм 
унафэ къахьащ Тебэрды деж 
жьэнуз къызэфыкIхэр зды-
щагъэхъуж климатическэ 
станц къызэIуахыну. Къа-
лъытащ къурш хьэуа къаб-
зэмрэ ерэнымрэ узынша-
гъэр зэфIэгъэувэжыным  
хущхъуэ хуэхъуну.  

Крымшамхалов Ислъам 
апщыгъуэм къызэригъэпэ-
ща жылэ цIыкIур нобэ  
жьэн узымрэ астмэмрэ ехъу-

УзэщIакIуэм и гъащIэмрэ 
и творчествэмрэ

УсакIуэ, тхакIуэ, сурэтыщI, узэщIакIуэ, лъэпкъым 
щIэныгъэр хэзыхьэ – апхуэдэ псалъэхэм уащрехьэ-
лIэ Крымшамхалов Ислъам и гъащIэмрэ и творчест-
вэмрэ ятеухуа тхылъхэмрэ статьяхэмрэ.

лIэныгъэ хэлъу здыщеIэзэ   
курорт хьэлэмэт хъуащ. ИкIэм-
икIэжым Тебэрды къы-
дэтIысхьэжа Крымшамха-
лов Ислъами зритащ лъэ-
пкъыр узэщIыным, щIэны-
гъэр цIыхубэм яхыхьэным. 
Къурш къуажэ дэдзыхахэм  
еджапIэхэр къыщызэIуихащ. 

Инженер Кондратьевым 
щIыгъуу Тебэрды IэщIагъэ 
училищэм и бжэхэр къызэ-
Iуах. Сыт и лъэныкъуэкIи 
абыхэм пыдзэ къахуохъу  
къэрэшей, балъкъэр узэ-
щIакIуэхэу Байрамуков Илас,  
Абаев Мысост, Байчоров 
Солтан, Акбаев Шохьэиб,  
Шаханов Басият, Халилов 
Хъызыр, нэгъуэщIхэри.

И гъащIэм и иужьрей 
илъэсхэм Ислъам елэжьащ 
къэрэшейхэмрэ балъкъэр-
хэмрэ папщIэ латин хьэрф-
хэм я лъапсэм тет алыфбей 
яхузэхэлъхьэным. Абы къи-
лъытэт хьэрып хьэрфхэр 
зэбгъэщIэныр, птхыныр 
хуабжьу гугъуу. Ислъам и 
лэжьыгъэр адэкIэ пищащ 
абы и гъэсэн зэчиифIэ Ак-
баев Исмэхьил. 

ЗэрыцIыкIу лъандэрэ 
узыншагъэ быдэ зимыIа 
Крымшамхалов Ислъам Уры-
сей Конвойм къулыкъу щи-
щIэм жьэнуз (туберкулез – 
апщыгъуэм «чахоткэ» жа-
Iэт) къеуэлIащ. Загъуэза-
гъуэкIэрэ Ялтэ кIуэуэрэ щы-
зэIэзэт. Ауэ Крымшамха-
ловым и узыншагъэр гъэ 
къэси екIакIуэт. ИкIи ар 
Ялтэ дунейм щехыжащ 1910 
гъэм и кIэм е 1911 гъэм и пэм. 
Крымшамхалов Ислъам щы-
лIауэ иджыр къыздэсым 
къагъэлъагъуэр 1910 гъэ-
рат. Ауэ Тебэрды къыща-
гъуэта кхъащхьэ мывэм 

Крымшамхаловыр дунейм 
щехыжауэ тетыр 1911 гъэм 
и дыгъэгъазэм и 31-ращ. 
Дауи, ар Тебэрды щIэры-
щIэу щыщIалъхьэжа махуэ-
рагъэнщ.

Краеведческэ музейхэр – 
лIыщIыгъуэ кIуахэр гъу-
джэу къызэрыщыжщ, ды-
зыщыгъуазэ тхыдэ къэхъу-
гъэхэр, лъэпкъым къыде-
кIуэкI хабзэхэр нэхъ бел-
джылыуэ къэзыгъэлъэ-
гъуэжщ. Тебэрды къалэм 
къыщызэрагъэпэщащ ап-
хуэдэ музейхэм ящыщ зы. 
Абы тегъэчынауэ наIуэ що-
хъужь тхыдэ лъэхъэнэр. Мы 
щIыпIэ гъуэзэджэм зыщы-
зыгъэхъужыну, зыщызы-
гъэпсэхуну къакIуэ хьэ-
щIэхэм яфIэтелъыджэу зра-
гъэлъагъу абы щIэлъ экс-
понатхэмрэ тхылъхэмрэ.

Крымшамхалов Ислъам 
къызэрыхъурэ илъэси 
160-рэ зэрырикъур лъэпкъ 
псоми я гулъытэ зыхуэфа-
щэщ, сыт щхьэкIэ жыпIэ-
мэ, ар къэрэшейхэмрэ балъ-
къэрхэмрэ я гъащIэмрэ я 
тхыдэмрэ лъэужь дахэ къы-
хэзына цIыху щэджащэ къу-
дейкъым. Ар адрей лъэпкъ-
хэми яхамэтэкъым.

БИТТИРОВЭ Тамарэ,
филологие 

щIэныгъэхэм
я доктор 

ЕджакIуэхэр зыхуэгъэщIа IэщIагъэр сэтей къэзыщI 
зыуэ щыт жыпхъэм теухуауэ, гъатхэпэм и 21-м ди хэ-
гъуэгум щекIуэкIащ адэ-анэхэм я Урысейпсо зэхуэс. 

Абы хэтащ КъЧР-м егъэджэныгъэмрэ щIэныгъэмрэ-
кIэ и Министерствэм, муниципальнэ районхэм я адми-
нистрацэхэм, ику ит IэщIагъэ егъэджэныгъэм къабгъэ-
дэкIа лIыкIуэхэр. 

Урысейпсо зэхуэсыр щрагъэкIуэкIащ пасэу IэщIагъэр 
къыхэхыным хуэунэтIа лэжьыгъэхэр (профминимумыр) 
здагъэкIуатэ класс къэс. Дауэдапщэхэм хэта IэщIагъэлI-
хэм упщIэкIэ зызыхуэзыгъэзахэр щыгъуазэ ящIащ къы-
дэкIуэтей щIэблэм къэрал программэхэр къагъэсэбэпкIэ-
рэ, IэщIагъэ къыхахынымкIэ уазэрыдэIэпыкъу хъуну 
Iэмалхэм ятеухуауэ.

Адэ-анэхэм я Урысейпсо зэхуэсыр екIуэкIащ 2023 
гъэм фокIадэм и 1-м еджапIэхэм хагъыхьа, пасэу са-
бийм и IэщIагъэр сэтей къызэращI зыуэ щыт жыпхъэм 
ипкъ иту. Абыи, «КъэкIуэнум и билет» проектми я фе-
деральнэ оператору щытщ Гуманитар Проектхэм я 
Фондыр. 

Е 6-11 классхэм хэсхэм ятещIыхьа курсыр зи хьэры-
чэтыр Урысейм егъэджэныгъэмкIэ и Министерствэращ. 
Абы и къалэнщ еджакIуэхэр IэщIагъэ зэхуэмыдэу щы-
Iэм нэIуасэ хуищIыну. КъинэмыщIауэ, еджакIуэм игу 
нэхъ дыхьэ IэщIагъэр, абы лъэкIыныгъэу къритыр, гуа-
щIэдэкI бэзэрым IэщIагъэлIу хущыщIэр къыхалъытэкIэ-
рэ, курсымкIэ IэщIагъэ къыхэзыхынухэм ящхьэпэнущ.

ЛЫХЬ Тимур

Москва къалэм щы-
псэу, творчествэ, жыджэ-
рагъ и лъэныкъуэкIэ жан 
ныбжьыщIэхэр зэрызы-
гъэубыд, Урысейм и щэн-
хабзэ-тхыдэ щIэиныр, со-
вет кинофильмхэр иджы-
рей щIэблэм гъэщIэгъуэн 
ящыщIыныр зи къалэн 
«Отвага» щIалэгъуалэ фо-
румым зэпеуэ иригъэкIуэ-
кIащ. 

Творческэ зэхьэзэхуэм 
текIуэныгъэр къыщызы-
лъэщахэм ящыщщ илъэси-
щым щIигъуауэ Москва къа-
лэм щыпсэу икIи щеджэ ди 
хэкуэгъу пщащэ — ГЪУЭЗ-
ДЖЭШ Iэсят Аслъэн и пхъур. 

Форумым ипкъ иту зэ-
пеуэр номинацитIкIэ екIуэ-
кIащ: архив фильмым и 
трейлер нэхъыфI, «Моло-
дая гвардия» фильмым теу-
хуа автор тхыгъэ нэхъыфI 
хуэдэхэу. ИкIи архив фильм-
хэм я трейлер нэхъыфI 
хъуар, япэ увыпIэр къэзы-
лъэщар Гъуэзджэш Iэсятщ. 
Абы и лэжьыгъэр триухуащ 
Хэку зауэшхуэр къэзыгъэ-
лъэгъуэж «В бой идут одни 
старики» совет фильмым. 
ТекIуэныгъэр къэзыхьахэм 
«Отвага» саугъэтхэмрэ щIыхь 
тхылъхэмрэ хуагъэфэщащ. 

Форумым и программэм 
тещIыхьауэ лекцэхэр, мас-
тер-классхэр, зэIущIэхэр ира-
гъэкIуэкIащ. Апхуэдэщ «Ис-
тория создания фильма 
Сергея Герасимова «Моло-
дая гвардия», «Дети и вой-
на» лекцэхэр. Абыхэм къе-
джащ профессор, щIэны-
гъэлI-егъэджакIуэ, кино-
вед, кинокритик Федоров 
Александр, киновед, актёр 
Шпагин Александр сымэ. 

«Iэнэ хъурейр» теухуа-
уэ щытащ: «Военно-истори-
ческая тема в отечествен-
ном кинематографе» лъэ-
ныкъуэгъазэм. Абы хэтащ 
киновед цIэрыIуэхэу  Кова-
лов Олег, Салынский Дмит-
рий, Фомин Валерий, Гра-
щенковэ Иринэ, нэгъуэщI-
хэри. КъинэмыщIауэ, ны-
бжьыщIэхэр IущIащ режис-
сер, сценарист, УФ-м и цIыху-
бэ артист Хотиненко Вла-
димир. Зэпеуэм хэтахэм я 
лэжьыгъэхэр къэзыпщы-
тэжар кинокритик, кино-

2024 гъэм курыт еджа-
пIэхэр къэзыухыну ныб-
жьыщIэхэм я гупыжкIэ ят 
хъуну экзаменхэм я гугъуа-
гъыу щытынум, абыхэм жы-
пхъэу яIэнум зыкIи къы-
кIэрымыхуу, адэ-анэхэм тхы-
дэмкIэ щIэныгъэу яIэр къра-
гъэпщытэжащ. Мы Iуэхур 
зэфIахын папщIэ ягъэхьэ-
зыращ тхыдэмкIэ экзамен 
зэратыну лэжьыгъэ кIэщI 
цIыкIухэр, дэтхэнэри зэщы-
мыщу зэхэлъхьауэ. 

Къыхалъытащ экзаме-
ным зыхуэгъэхьэзырыным-
рэ егъэкIуэкIынымрэ пы-
щIа дауэдапщэхэр: экзаме-
ным хэтынухэр щIатхащ, 
щIаплъыкIащ, инструктаж 
драгъэкIуэкIри, ЕГЭ жы-
пхъэм ит лэжьыгъэхэр 
къызэращIынури гурагъэ-
Iуащ. Экзаменыр къызэ-
зыгъэпэщахэм адэ-анэхэр 
щагъэгъуэзащ къащIыну 
лэжьыгъэхэм я зэкIэлъы-
кIуэкIэмрэ зэрахьэ хабзэ-
хэмрэ.   

ЩIы хъурейм и Дунейпсо Махуэм  хуэгъэзауэ, «На-
вигаторы детства» хэгъуэгу хэкIыпIэ купсэм ипкъ къи-
кIыу, пхъэщхьэмыщхьэ жыгыщIэ 600-м щIигъу хасащ. 
Ар «Медовые водопады» турист-рекреационнэ комплек-
сым и щIыпIэм деж щыхасащ.

Акцэм къыхыхьащ нэрыбги 100-м нэс —  проектым и 
муниципальнэ координаторхэр, гъэсэныгъэмкIэ еджапIэхэм 
я унафэщIхэм я чэнджэщэгъухэр, «Навигаторы детства» 
купсэм хэтхэр.

Республикэм щыпсэухэри мы IуэхугъуэфIым жыджэ-
ру къыхыхьэну къыхураджащ акцэм хэтахэм.

Ди корр.

ВолейболымкIэ Урысейм и хэгъуэгу-
псо пашагъэр къэхьыным хуэгъэзауэ Кис-
ловодск къалэ-курортым щекIуэкIа спорт 
зэхьэзэхуэ иным Къэрэшей-Черкесым и 
къалащхьэ Черкесск къыбгъэдэкIа коман-
дэм ещанэ увыпIэр, домбеякъ медалыр 
къыщилъэщащ. Командэм яхэта ДыщэкI 
Мадинэ республикэм и волейболист нэ-
хъыфI фIэщыгъэцIэри къыхуагъэфэщащ.

А псоми къадэкIуэу, ныбжьыщIэхэр 
Къэрэшей-Черкес Республикэм волейбо-
лымкIэ и командэ къыхэхам хэхуащ. Мы 
спортсмен IэпщIэлъапщIэхэм яхэтщ адыгэ 
пщащэхэри: ищхьэкIэ зи цIэ къитIуа Ды-
щэкI Мадинэрэ Абидокъуэ Снежанэрэ.

Гу зылъытапхъэщи, а зэпеуэм къекIуэ-
лIащ Урысейм и хэгъуэгу куэд, Донецк 
ЦIыхубэ Республикэр, Ростов областыр, 

Къэрэшей-Черкес Республикэм щылажьэ 
хьэкълыкъ къулыкъу Управленэм къызэри-
тымкІэ, СВО-м хэта, хэт дэтхэнэми щхьэщах 
транспорт хьэкълыкъыр. Апхуэдэ хуэгъэкІуэ-
тэныгъэр яхьэлІащ мобилизацэкІэ, езыхэм я 
арэзыныгъэкІэ, контракткІэ, Лъэпкъ гвардием 
къулыкъу щызыщІэу СВО-м хыхьахэм. Хьэкъ-
лыкъ хуэгъэкІуэтэныгъэр яхьэлІащ апхуэдэ-
хэм я унагъуэхэми. Гу зылъытапхъэщи, хьэкъ-
лыкъыр зыщІамытынур зы транспортщ. Мы-
пхуэдэ щытыкІэхэм я лъабжьэщ «О транспорт-
ном налоге на территории Карачаево-Черкес-

вед, актёр цIэрыIуэхэщ. 
ТекIуэныгъэр къэзылъэ-

ща ныбжьыщIэхэр мы гъэм 
мазаем (февралым) и 22-м 
щагъэлъэпIащ кином и Куп-
сэ Унэм и Пэшышхуэм. Мы 
форумми зэпеуэми щIэгъэ-
къуэн яхуэхъуащ Москва 
къалэм жылагъуэ зэпы-
щIэныгъэхэмрэ щIалэгъуалэ 
IуэхухэмрэкIэ и комитетыр, 
Москва къалэм и мэрым и 
Грантхэр. 

Хэкупсагъэр щIалэгъуа-
лэм яхэлъхьэныр зи къалэ-
ну екIуэкIа зэпеуэр зэры-
щыIэм Iэсят щызыгъэгъуэ-
зар тхыдэмкIэ и егъэджа-
кIуэращ. Ар пщащэм хуа-
бжьу фIэгъэщIэгъуэн хъури, 
абы и ужь ихьащ. IэсяткIэ 
нэхъыщхьэу щытар увыпIэ 
къэлъэщынратэкъым, атIэ, 
езы творческэ лэжьыгъэр 
гъэкIуэкIынрат. 

«В бой идут одни ста-
рики» фильмыр къыхихы-
нымкIэ сыт щхьэусыгъуэ 
хуэхъуар жыпIэмэ, ар тхы-
дэр, зауэр къэзыгъэлъэ-
гъуэж фильмхэм ящыщу 
Iэсят нэхъыфIу илъагъуращ. 

— СызэреплъымкIэ, сыт 
хуэдэ зэман гугъуми, зауэ 
макъамэр, гъуазджэр цIыху-
псэм щIэгъэкъуэн зэры- 
хуэхъур, къару къаритыну 

зэрылъэкIыр нэрылъагъущ 
мы фильмым, -  жеIэ пщащэм. 

Езы Iэсят и гугъу пщIы-
мэ, зэрыжытIащи, ар и уна-
гъуэм щIыгъуу Москва къа-
лэм зэрыкуэшыжрэ илъэ-
сищ хъуа къудейщ. И ны-
бжьыр илъэс 16-м итщ. 
Пщащэр Къэрэшей-Черке-
сым щыпсэуми творчест-
вэр фIэгъэщIэгъуэнт: ар ма-
къамэм пыщIауэ къэтэджащ, 
скрипкэм еуэт. ИджыкIэ 
пщащэр цIэрыIуэ хъуа 
«Адыги» ансамблми хэтщ. 

КъинэмыщIауэ, Iэсят нэ-
гъуэщI проекти иIэщ. Ар 
зытеухуар бзэм и къэпсэ-
лъыкIэхэращ (диалекты). 
Апхуэдэу а лэжьыгъэм ипкъ 
иту Iэсят зэрегъапщэ адыгэ-
бзэм, урысыбзэм, инджы-
лызыбзэм я диалектхэр. 
Презентацэр инджылызы-
бзэкIэ иригъэкIуэкIынущ. 

Мы лэжьыгъэ къызэ-
рымыкIуэм и купщIэр зы-
теухуар бзэхэм я диалект-
хэр хъумэн зэрыхуейращ, 
абыхэм къахь сэбэпращ. 

Гъуэзджэш Iэсят адэкIи 
фIыкIэ, дахэкIэ и цIэр жы-
жьэ Iуну дохъуэхъу! Тхьэм 
уи мурадхэр къыбдигъэхъу, 
ди дыщэ кIанэ! 

ГЪУКIЭКЪУЛ Иринэ 

Къалмыкъыр, Краснодар крайр, Къэбэр-
дей-Балъкъэр, Къэрэшей-Черкес, Дагъы-
стан, Ищхъэрэ Осетие-Алание республи-
кэхэр, Ставрополь крайр. 

Ищхъэрэ-Кавказ федеральнэ хэгъуэ-
гум щыщу зэпеуэм командэу къекIуэлIам 
зэхэту спортсменки 120-рэ хэтащ.

Апхуэдэу, СКФО-м щыщу бжьыпэр зы-
убыдар Ставрополь крайм и командэращ. 
Дыжьыныр Ищхъэрэ Осетием ихьащ. 
Ещанэ хъуащ, зэрыжытIауэ, ди хэгъуэгум 
щыщ командэр.

Ипщэ хэгъуэгум пашагъэр зыIэрагъы-
хьащ Краснодар крайм щыщ волейболист-
кэхэм. ЕтIуанэ увыпIэр Ростов областым, 
ещанэр Донецк ЦIыхубэ Республикэм щыщ-
хэм къалъэщащ.

ЩОХЪУЖЬ Л.

Адэ-анэхэм къыхагъэ-
щащ мы акцэр психологие 
и лъэныкъуэкIэ зэрыщхьэ-
пэр. АтIэ, ЕГЭ-м зыщыхуа-
гъэхьэзыркIэ, еджакIуэхэм 
мыхьэнэшхуэ зратыпхъэр 
щIэныгъэу ябгъэдэлъ за-
къуэракъым, гулъытэ хуа-
мыщIу къагъанэ хъуну-
къым я гукъыдэжми, я къа-
рум шэч къытрамыхьэнми. 

Акцэр тещIыхьащ еджа-
пIэм къыщIэкIынухэмрэ 
абыхэм я адэ-анэхэмрэ лей-
уэ ятелъ психологическэ 
губампIэр техыным, экза-
мен зэрырагъэкIуэкIыну Iэ-
малхэм нэхъ гъунэгъу хуэ-
щIыным.      

Зи гугъу тщIы Iуэху щхьэ-
пэм хэтахэм ящыщщ Псэу-
кIэ-Дахэ къуажэм и Iэта-
щхьэ Кэп Мурат. 

ЛЫХЬ Тимур

Мы гъэм Зыуэ щыт къэрал экзаменыр еджакIуэхэм зэрырагъэтыну щIыкIэм щагъэгъуэзэн мурад-
кIэ, гъатхэпэм и 21-м, зи № 1014 экзамен тыпIэм адэ-анэхэм драгъэкIуэкIащ гъэ къэс зэхашэ «Зэгъусэу 
дот. Адэ-анэхэм ЕГЭ щат махуэ» хъыбарегъащIэ-гурыгъуазэ акцэр. 

Адэ-анэ зэхуэсым

ЖыгыщIэхэр 

«По пути древних цивилизаций». Аращ 
и фІэщыгъэцІэр Къэрэшей-Черкес Респуб-
ликэм и турист зекІуапІэщІэм, Лъэпкъ мы-
хьэнэ (статус) зыгъуэтам. 

«Абы нэІуасэ дыхуещІ ди республикэм, 
Кавказым щыпсэу лъэпкъхэм лъабжьэгъэ-
тІылъ яхуэхъуа пасэрей щэнхабзэм. 

СтатусыщІэм лъэкІыныгъэ къыдет про-

Мы гъэр къызэрихьэрэ, 
щІышылэм щегъэжьауэ гъа-
тхэпэм нэгъунэ, Къэрэшей-
Черкес Республикэм Уры-
сейм и хэгъуэгухэм гуэдзу 
тонн мин 34-м зэрынэхьэс 
яхуригъэшащ. Ар нэгъабэ 
и апхуэдэ пІалъэм еплъыт-
мэ, процент 71-кІэ нэхъы-
бэщ. 2023 гъэм, щІышылэ-
гъатхэпэ мазэхэм къриубы-
дэу нэгъуэщІ хэгъуэгухэм 

КъЧР-м яІэригъыхьар гуэдз 
тонн мин 19,9-рэ. 

Краснодар крайм Іэри-
гъыхьащ гуэдз тонн мин 
11,7-рэ, Астрэхъан облас-
тым — тонн мин 11, Да-
гъыстаным — тонн мин 
11,3-рэ. Гъатхэпэ мазэм къри-

убыдэу, Дагъыстанымрэ Крас-
нодар краймрэ иригъэшащ 
тонн мини 2,9-рэ. А псоми 
теухуа, гуэдзым и фІагъ 
лъагэм щыхьэт техъуэ ка-
рантин сертификат 900 
зэхагъэуващ.

ТУАРШЫ Ирэ

Хьэкълыкъ къулыкъум къет

ской Республики» зи фІэщыгъэцІэ хэгъуэгу Хабзэр.
Хьэкълыкъыр щхьэщах мотоциклым, мото-

роллерым, машинэ псынщІэм (150 шы къару 
лъэщагъым ипщэ кІуа зимыІэм). Апхуэдэ хуэ-
гъэкІуэтэныгъэр хьэкълыкъ къулыкъум къы-
хилъытэнущ СВО-м хэтам, хэтым ехьэлІа хъы-
бар къулыкъум къыІэрыхьа нэужь. ФНС-м деж 
уи личнэ кабинетым зыщыбгъэгъуэзэфынущ 
Іуэхур зыІутым: https://clck.ru/39SmwY. СВО-м 
щыІэм теухуауэ хьэкълыкъ къулыкъум хъы-
бар Іэрымыхьамэ, Іуэхур зыІутым щыхьэт те-
хъуэ дэфтэр УФНС-м ебгъэхьын хуейщ. Апхуэ-

дэщ, псалъэм и жыІэгъуэкІэ, удостоверенэм и 
щІэтхыкІыр. Хъунущ ар электроннэу ебгъэхь-
ми, тхылъымпІэ дэфтэру уи щхьэкІэ, пощткІэ, 
МФЦ-кІэ яІэрыбгъыхьэми. 

Урысейпсо хьэкълыкъ хуэгъэкІуэтэныгъэ 
щытыкІэ транспортым ехьэлІауэ щыІэкъым. 
Абы къыхэкІыу, нэгъуэщІ хэгъуэгухэм зэрыщы-
тым зыщыбгъэгъуэзэфынущ Урысей ФНС-м и 
сайтым «Справочная информация о ставках и 
льготах по имущественным налогам» жыхуиІэ 
сервисымкІэ: https://clck.ru/39SnEe.

Хьэкълыкъ къулыкъум 
дыщегъэгъуазэ пща ямыгъэ-
Iэпхъуэ мылъкум къыщІэп-
хам къыхэпхыу НДФЛ умы-
тыну хуитыныгъэ къыщы-
уит щытыкІэхэм. 

2024 гъэм щІышылэм и 
1-м щІидзащ декларацэ кам-
панэр. Ар мы гъэм накъы-
гъэм и 2-м нэгъунэ екІуэ-
кІынущ. Абы къикІыр ара-
щи, хьэкълыкъытым хьэкъ-
лыкъ къулыкъум Іэригъы-
хьэн хуейщ 2023 гъэм иІа 
хэхъуэм ехьэлІа 3-НДФЛ-р. 

Апщыгъуэми, хэхъуэ иІа-

НДФЛ-р щумытынур
ми, НДФЛ-р итын щыхуэ-
мей щытыкІэхэр щыІэщ. Ща-
пхъэ: ямыгъэIэпхъуэ мылъ-
кур цІыхум и мылъкуу 
илъэситху нэхъ мащІэ пІа-
лъэкІэ бгъэдэмылъамэ. 
Илъэси 3-кІэ иІа мылъкум 
ехьэлІауэ НДФЛ-р щимыт 
щытыкІэхэр:

*щІэину къыхуэнэным-
кІэ чэзум телъытауэ мылъ-
кур къыщылъысам;

*и Іыхьлы гъунэгъумрэ 

езымрэ мылъкур тыгъэу 
зэІэпахыну зэгурыІуэны-
гъэ щызэдащІам;

*мылъкур приватизацэ 
ищІамэ;

*мылъкур зейр псэухун-
кІэ зэрихьэну, кІэлъыплъы-
ну зэдащІа зэгурыІуэны-
гъэм тету мылъкур цІыхум 
къылъысауэ щытмэ;

*цІыхум ища мылъкум 
къинэмыщІа нэгъуэщІ зы-
ри имыІэмэ, псэупІэншэмэ. 

Апщыгъуэм деж Іуэхум къы-
халъытэкъым мылъкур 
ищэным махуэ 90-кІэ ипэ 
иту къищэхуа псэупІэр. 

Апхуэдэ щытыкІэхэм хи-
мыубыдэ дэтхэнэ хьэкъ-
лыкъытри 2024 гъэм на-
къыгъэм и 2-м нэгъунэ 
хьэкълыкъ къулыкъум лъы-
гъуэзэн, и хэхъуэм и про-
цент 13-р хитыкІын хуейщ, 
2024 гъэм бадзэуэгъуэм и 
15-м нэхъ кІасэ имыщІу. 

ИпэкІэ хьэкълыкъ къу-
лыкъум соцсетхэмкІэ цІыху-
хэр нэІуасэ хуищІащ и личнэ 

кабинетымкІэ 3-НДФЛ-р зэ-
рагъэхьэзырыпхъэм ((https: 
//clck.ru/39WpG). Хъунущ 
онлайнкІэ ягъэхьэзыр, «Дек-
ларация 2023» программэм 
ипкъ иту. Программэр ФНС-м 
и сайтым итщ: (https://
clck.ru/39-WpNh).

КъинэмыщІауэ, Госуслу-
ги порталымкІэ онлайн Іэ-
малкІэ 3-НДФЛ декларацэр 
хьэкълыкъ къулыкъум зэ-
рыІэрыбгъыхьэфынур нэхъ-
ри гурыІуэгъуэ ищІащ: https://
clck.ru/39XPzn.

ТУАРШЫ Ирэ

СВО-м хэтхэм — хуэгъэкІуэтэныгъэ

ЩIалэгъуалэм и Илъэсым — Хэкупсагъэ

Вагъуэр дэни щолыд

Ещанэ увыпIэкIэ

Егъэджэныгъэ

ЕГЭ зэратыфым еплъащ

Туризм

ЛъагъуэщІэ
граммэщІэм дытету ипэкІэ дыкІуэтэным-
кІэ. Зэрыкъэралу къапщтэмэ, Лъэпкъ ту-
рист зекІуапІэ 51-рэ диІэщ. Абыхэм ящы-
щу 2-р Къэрэшей-Черкесым щыІэщ. «По 
пути древних цивилизаций» зекIуапIэр 
республикэм етІуанэу къыщызэІутхащ 
икІи Лъэпкъ мыхьэнэ иІэ хъуащ. Илъэ-
ситІкІэ узэІэбэкІыжмэ, апхуэдэ статусым 
«Сказочная Карачаево-Чер-кесия» марш-
рутыр игъуэтауэ щытащ», — и телеграм-
канал напэкІуэцІым щитхащ КъЧР-м и 
Iэтащхьэ Темрезов Рэшид. 

Экспорт

ГуэдзкІэ ядэгуэшащ

Спорт

Егъэджэныгъэ-гъэсэныгъэ

